
    Azərbaycan Respublikasının Prezidenti İlham Əliyev “Avropa siyasi birliyi” 2-ci Zirvə toplantısında iştirak etmək üçün mayın 31-də Moldova Respublikasına səfərə gəlib.
    Kişineu şəhərinin beynəlxalq aeroportunda dövlətimizin başçısını rəsmi şəxslər qarşıladılar.

Ölkələrarası iqtisadi-ticari əlaqələr daha da genişləndirilir
Azərbaycan Prezidenti İlham Əliyev Moldovaya səfər edib

    Mayın 31-də Kişineuda Azərbaycan Respublikasının Prezidenti İlham Əliyevin Moldova
Respublikasının Prezidenti Maya Sandu ilə görüşü olub.
    Əvvəlcə birgə foto çəkdirildi.
    Prezident Maya Sandu dövlətimizin başçısını Müstəqillik Günü və Azərbaycan xalqının
Ümummilli Lideri Heydər Əliyevin 100 illiyi münasibətilə təbrik etdi.
    “Avropa siyasi birliyi”nin Zirvə toplantısının Moldovada keçirilməsi ilə bağlı təbriklərini
çatdıran Prezident İlham Əliyev belə böyükmiqyaslı tədbirin dost Moldovada təşkil
edilməsini müsbət qiymətləndirdi.
    Görüşdə ölkələrimiz arasında münasibətlərin yaxşı səviyyədə olduğu qeyd edildi,
enerji, investisiyalar və digər istiqamətlərdə əməkdaşlıq məsələlərinə toxunuldu, əlaqələrimizin
perspektivləri müzakirə olundu.
    Söhbət zamanı iqtisadi-ticari əlaqələrin daha da genişləndirilməsi üçün yaxşı imkanların
olduğu vurğulandı, bu istiqamətdə səylərin artırılmasının vacibliyi qeyd edildi.
    Beynəlxalq təşkilatlarda ölkələrimizin qarşılıqlı dəstəyi yüksək qiymətləndirildi, bu
xüsusda Azərbaycanın və Moldovanın bir-birinin ərazi bütövlüyünü və suverenliyini daim
dəstəklədikləri vurğulandı.
    Maya Sandu “Avropa siyasi birliyi”nin Moldovada keçirilən Zirvə toplantısı çərçivəsində
dövlətimizin başçısının Avropa İttifaqı Şurasının Prezidenti Şarl Mişelin dəstəyi ilə
Ermənistanın baş nazirinin, Almaniya və Fransa liderlərinin iştirakı ilə keçiriləcək beştərəfli
görüşünü müsbət addım kimi qiymətləndirdi.
    Dövlətimizin başçısı Moldova Prezidentini Azərbaycana səfərə dəvət etdi.
    Dəvət məmnunluqla qəbul olundu.

    Mayın 31-də Azərbaycan Respublikasının
Prezidenti İlham Əliyev Kişineuda Moldova
Respublikasının Baş naziri Dorin Reçan ilə
görüşüb.
    Azərbaycan Prezidenti ilə görüşdən məm-
nunluğunu bildirən Moldovanın Baş naziri
dövlətimizin başçısının “Avropa siyasi bir-
liyi”nin Zirvə toplantısında iştirakına görə
minnətdarlığını ifadə etdi. Dorin Reçan Müs-
təqillik Günü və Ulu Öndər Heydər Əliyevin
anadan olmasının 100 illiyi münasibətilə
Azərbaycan Prezidentini təbrik etdi. O,
Ümummilli Liderin nümunəvi şəxsiyyət ol-
duğunu vurğuladı.
    Prezident İlham Əliyev “Avropa siyasi
birliyi”nin Zirvə toplantısının Moldovada ke-
çirilməsi münasibətilə təbriklərini çatdırdı.
    Baş nazir Azərbaycanın Moldovaya gös-
tərdiyi dəstəyə görə təşəkkürünü ifadə etdi.
    Söhbət zamanı ölkələrimiz arasında mü-
nasibətlərin yüksək səviyyədə olduğu qeyd
edildi, Azərbaycan ilə Moldova arasında iq-

tisadi-ticari əlaqələrin daha da inkişaf etdi-
rilməsi üçün geniş imkanların olduğu bildi-
rildi. Hazırkı ticarət dövriyyəsinin qənaətbəxş
olmadığı qeyd edildi. Ticarət dövriyyəsinin
şaxələndirilməsinin vacibliyi diqqətə çatdırıldı.
Bu xüsusda hökumətlərarası komissiyanın
fəaliyyətinin daha da intensivləşdirilməsinin
əhəmiyyəti vurğulandı.
    Söhbət zamanı Azərbaycan ilə Moldova
arasında kənd təsərrüfatı, elektroenergetika,
sərmayələr, infrastruktur layihələri ilə bağlı
və qarşılıqlı maraq doğuran digər sahələrdə
əməkdaşlıq üçün geniş imkanların olduğu
qeyd edildi. Moldovanın üzümçülük və şə-
rabçılıq sahəsində geniş təcrübəsinin, Azər-
baycanın da bu sahədə zəngin ənənələrinin
olduğu vurğulandı. Bu istiqamətdə əmək-
daşlığın genişləndirilməsi üçün imkanların
mövcud olduğu bildirildi.
    Dövlətimizin başçısı Moldovanın Baş
nazir ini Azərbaycana səfərə dəvət etdi.
    Dəvət məmnunluqla qəbul olundu.

*                   *               *
    İyunun 1-də Moldovanın paytaxtı Kişineuda
“Avropa siyasi birliyi” 2-ci Zirvə toplantısının
açılış mərasimi keçirilib.
    Azərbaycan Respublikasının Prezidenti
İlham Əliyev tədbirdə iştirak edib.
    Moldova Respublikasının Prezidenti Maya
Sandu Azərbaycan Prezidenti İlham Əliyevi,
Zirvə toplantısında iştirak edən digər dövlət
və hökumət başçılarını qarşıladı.
     Toplantı iştirakçıları birgə foto çəkdirdilər.

***
    Paytaxt Kişineudan 35 kilometr məsafədə
yerləşən Bulboaka kəndində keçirilən builki
Zirvə toplantısında, ümumilikdə, 50-yə yaxın
ölkədən dövlət və hökumət başçıları iştirak
edirlər.
    Sammitdə liderlər sülh və təhlükəsizliyin

təmin edilməsi, enerji təhlükəsizliyinin və
Avropada ölkələrarası əlaqələrin gücləndi-
rilməsi mövzularında müzakirələr aparırlar.
     Qeyd edək ki, həm Avropa İttifaqı daxilində,
həm də ondan kənarda kiçik və böyük ölkələri
müzakirələr zamanı bərabər səslə təmin edən
nadir və misilsiz platforma olan “Avropa siyasi
birliyi”nin məqsədi ümumi maraq doğuran mə-
sələlərin həlli üçün siyasi dialoqu və əməkdaşlığı
inkişaf etdirmək, Avropa qitəsinin təhlükəsiz-
liyini, sabitliyini və rifahını gücləndirməkdir.
    “Avropa siyasi birliyi”nin 2-ci Zirvə top-
lantısı Moldovanın tarixində ən böyük bey-
nəlxalq tədbirdir.
    Xatırladaq ki, “Avropa siyasi birliyi”nin bi-
rinci Zirvə toplantısı ötən ilin oktyabrında Çex
Respublikasının paytaxtı Praqada keçirilib.

*                   *               *

    İyunun 1-də Moldovanın paytaxtı Kişineuda
“Avropa siyasi birliyi”nin 2-ci Zirvə toplantısı çər-
çivəsində enerji təhlükəsizliyi məsələsinə həsr edil-
miş dəyirmi masa keçirilib.
    Azərbaycan Respublikasının Prezidenti İlham
Əliyev tədbirdə iştirak edib.

***
    İyunun 1-də Kişineuda “Avropa siyasi birliyi”nin
2-ci Zirvə toplantısı çərçivəsində işçi lanç olub.
    Azərbaycan Respublikasının Prezidenti İlham
Əliyev tədbirdə iştirak edib.

***
    İyunun 1-də Kişineuda Azərbaycan Respub-
likasının Prezidenti İlham Əliyev, Ermənistan
Respublikasının baş naziri Nikol Paşinyan və
Avropa İttifaqı Şurasının Prezidenti Şarl Mişel
arasında qeyri-rəsmi görüş olub.

     Azərbaycan Respublikası-
nın Prezidenti İlham Əliyevin
Moldova Respublikasına səfəri
iyunun 1-də başa çatıb.

AZƏRTAC

     İyunun 1-də Kişineuda
Azərbaycan Respublikasının
Prezidenti İlham Əliyev, Er-
mənistan Respublikasının baş
naziri Nikol Paşinyan, Avropa
İttifaqı Şurasının Prezidenti
Şarl Mişel, Almaniya Federativ
Respublikasının Kansleri Olaf
Şolts və Fransa Respublika-
sının Prezidenti Emmanuel
Makron arasında qeyri-rəsmi
görüş keçirilib.

***

    İyunun 1-də – Uşaqları Beynəlxalq Mü-
dafiə Günündə Naxçıvan Muxtar Respubli-
kasında Azərbaycan Respublikası Preziden-
tinin səlahiyyətli nümayəndəsi Fuad Nəcəfli
şəhid, qazi övladları, sağlamlıq imkanları
məhdud, valideyn himayəsindən məhrum ol-
muş, təkvalideynli uşaqlar, eləcə də fəal kur-
sant və şagirdlərlə görüşüb.
    Əvvəlcə uşaqlar Ali Məclisin foyesində
Ümummilli Lider Heydər Əliyevin büstü və
iclas salonu ilə əyani surətdə tanış olublar.
    Şəhid Tağı Abdullazadənin övladı, Nax-
çıvan şəhər 3 nömrəli körpələr evi-uşaq bağ-
çasının məktəbəqədər hazırlıq qrupundan
olan Yusif Abdullazadə atasına həsr olunmuş
şeir söyləyib.
    Sonra səlahiyyətli nümayəndə uşaqların
suallarını cavablandırıb.

    Şəhid Niyaməddin İsgəndərovun qızı,
Xok kənd tam orta məktəbinin 2-ci sinif
şagirdi Mətanət İsgəndərova: – 1 iyun –
Uşaqları Beynəlxalq Müdafiə Günündə uşaq-
ları necə sevindirirsiniz?
    Səlahiyyətli nümayəndə: – Uşaq siyasəti
Azərbaycan Respublikasının dövlət siyasətidir.
Bizim işimiz uşaqların sağlam böyüməsi,
onların keyfiyyətli təhsil almaları və sosial
qayğı ilə əhatə olunmasıdır. Bununla bağlı
dövlət xüsusi proqramlar hazırlayır.
    Naxçıvan şəhər 8 nömrəli tam orta
məktəbin 7-ci sinif şagirdi Aylin Oruczadə:
– Müəllimlərin vəzifə borcu bizi düzgün

yönləndirməkdir. Uğurlu karyeranızın əsasını
nə təşkil edir və bu əsasda müəlliminizin
rolu olubmu?
    Səlahiyyətli nümayəndə: – Əlbəttə, hər
birimizin uğurlu karyeramızda müəllimləri-
mizin rolu var. Orta məktəblərdə müəllimlə-
rimiz öz bilik və bacarıqlarını, təcrübələrini
bizimlə bölüşür, paylaşırlar. Biz onların həyat
təcrübəsini öyrənirik. Bəlkə də, uşaq vaxtı
bunların fərqinə varmırıq, fikirləşirik ki, hər
şeyi özümüz edirik. Lakin həmişə başımızın
üstündə bizə yol göstərən müəllimlərimiz
var. Sözsüz ki, mənim də həyatımda belə
müəllimlərim olub. Həm orta məktəb, həm
də universitet dövründə. Müəllimlərin həya-
tımızdakı peşəkarlığının nəticəsində biz
karyera da uğurlar əldə edə bilirik. Ancaq
bununla bərabər hər birimiz öz üzərimizdə
daim işləməliyik. Əslində, orta məktəbdən
əvvəl uşaqlar bağçalardan başlamalıdır xəyal
etməyə. Əgər sizin hər hansı arzularınız
varsa, heç vaxt onları yarıda qoymayın. Hər
zaman arzularınızı reallaşdırmaq üçün ad-
dımlar atın. Fikirləşin ki, arzularınız bir gün
gerçəkləşdikdə hansı işləri görəcəksiniz. İn-
sana uğuru təkcə özünün fəaliyyəti qazan-

dırmır, siz öz uğurlarınızı cəmiyyətdə gös-
tərməli, hər kəsə fikirlərinizi çatdırmalısınız.
Çalışın ki, sərbəstfikirli olasınız. Fikirləriniz
hər yerdə əsaslandırılmış şəkildə göstəril-
məlidir.   
    Naxçıvan Qarnizonu tam orta məktə-
binin 5-ci sinif şagirdi Nur Süleyman: –
Bizim məktəbimiz digərlərindən fərqlənir.
Çünki orada hərbçi övladları təhsil alır. Mən
də hərbçi övladıyam. İnsan zirvəyə çətinlikləri
dəf etmədən ucala bilmir. Hər bir peşənin,
sahənin özünəxas çətinlikləri var. Zirvəyə
gedən yolda qarşımıza çıxan çətinlikləri necə
dəf etməliyik? 
    Səlahiyyətli nümayəndə: – Hərbçi ailəsi
olmaq şərəflidir. Bütün hərbçilərimiz bu gün
cəmiyyətdə ən ali, elit təbəqədir. Biz onların
hər birini özümüz, ailəmiz qədər çox istə-

məliyik. Çünki həyatda onlara bəxş olunan
ən dəyərli varlığı – canını onlar Vətəni
uğrunda hər an fəda etməyə hazır olan ailə-
lərdir. Əlbəttə ki, hər bir insanın qarşısında
çətinliklər olur, olmalıdır və olacaq da. Çə-
tinliklər bizə həyatın hər üzünü göstərir, təc-
rübə qazanmağımızı təmin edir. Lakin çə-
tinlikdən qorxmaq lazım deyil, onlarla mü-
barizə aparmaq lazımdır. Əgər siz çətinlik-
lərdən yan keçsəniz, gələcəkdə həyatınızda
ondan da ağır formada yenə qarşınıza çıxa-
caqlar. Ona görə də daha çox öyrənmək,
təcrübə toplamaq lazımdır. Bundan sonra
çətinliyi dəf etmək sizə asan gələcək. Böyük
bir sərkərdənin “Təlim nə qədər ağır olsa,
müharibə o qədər asan olur” fikri var. Həyat
sizin üçün mübarizədir. Bu mübarizədə is-
tər-istəməz çətinlikləriniz olacaq. Daha çox
oxuyaraq, çalışaraq, müəllimlərinizi, vali-
deynlərinizi və böyüklərinizi dinləyərək çə-
tinliklərin öhdəsindən rahatlıqla gələ bilərsiniz. 
    Heydər Əliyev adına tam orta məktəbin
8-ci sinif şagirdi Rauf Heydərov: – Siz
bizim yaşlarımızda olarkən hansı peşəni sev-
misiniz. Məsələn, mən biznesmen olmaq is-
təyirəm. Mənə nə tövsiyə edərdiniz?
    Səlahiyyətli nümayəndə: – Əlbəttə, bütün
uşaqların arzuları var. Heç vaxt arzu etməkdən
çəkinməyin. Mənim də arzularım olub, hərbçi
olmaq istəyirdim. Lakin sonrakı illərdə dip-
lomat olmaq qərarına gəldim. Buna baxma-
yaraq, bu gün də hərbçilərimizlə çox sıx
münasibətlərim var. Hərb sənəti mənə həmişə
maraqlı olub. Böyük bir biznesə sahib olmaq
üçün yaxşı məntiqi və riyazi bilikləriniz,
eyni zamanda güclü təhlil qabiliyyətiniz ol-
malıdır. Qarşıya müxtəlif məsələləri qoyub,
onun həlli yoluna çalışmaq lazımdır. Bunun
üçün hər hansı bir sualın zəif və güclü tərəf-
lərini, bununla yanaşı, hansı imkanların ol-

duğunu öyrənməlisiniz. Uğurlu biznesin kö-
kündə bu yatır: informasiya və cəsarət. Əgər
siz düzgün məlumatlar əldə etsəniz və cəsarətli
olsanız, böyük biznesə sahib ola bilərsiniz.
Lakin əvvəlcədən hansı biznesi quracaqsınız,
onu dəqiqləşdirməlisiniz. Belə bir deyim
var: istiqamətini bilməyən gəmiyə heç bir
küləkdən xeyir gəlməz. Külək hara aparır-
aparsın, sən istiqamətini bilməlisən. Ona
görə də istiqaməti düzgün müəyyənləşdirsəniz
və bazarı düzgün təhlil etsəniz, uğurlu biznesə
sahib ola bilərsiniz.
    Şəhid Cəfər Cəfərovun qızı, Naxçıvan
Qızlar Liseyinin 5-ci sinif şagirdi Zinyət

Cəfərova: – Bu vəzifəyə təyin olunandan
sonra hansı işləri görmüsünüz?
    Səlahiyyətli nümayəndə: – Naxçıvan
Muxtar Respublikasına vəzifəyə təyin olun-
duqdan sonra 9 mindən artıq ictimaiyyət üz-
vünün şikayət və ərizələrinə baxmışıq, qəbullar
keçirmişik, onların problemlərini öyrənmişik.
Muxtar respublikada hansı problemlər var,
bunları dəqiq bilirik. Öyrəndiyimiz prob-
lemlərin hər biri təhlil olunub nəticədə, tək-
liflərimizi respublikanın ali rəhbərliyinə çat-
dırmışıq. Təkliflərimiz təsdiq olunduqdan
sonra bu istiqamətdə işlər görməyə başlamışıq.
Azərbaycan Respublikası mərkəzi icra ha-
kimiyyətlərinin rəhbərləri, yəni Azərbaycan
Respublikasında ayrı-ayrı nazirliklərin nazir -
ləri, komitə rəhbərləri Naxçıvan Muxtar Res-
publikasına səfərə gəlib. Həm də bu səfər
yanvar ayından bu yana daimi xarakter
daşıyır. İki gündən sonra biz Azərbaycan
Respublikasının energetika nazirini və Dövlət
Neft Şirkətinin rəhbərliyini, eyni zamanda
xarici şirkət rəhbərlərini muxtar respublikada
qonaq edəcəyik. Məqsədimiz ondan ibarətdir
ki, bu səfərdə alternativ enerjilər üzrə Nax-
çıvan Muxtar Respublikasında Günəş Elektrik
Stansiyasının tikintisinə nail olaq. Həmçinin
Naxçıvanda içməli və suvarma suyu ilə bağlı
ciddi problemlər var. Çalışırıq ki, əlimizdə
olan dayanıqlı su vasitələrindən istifadə edib,
sudan əziyyətçəkən digər ərazilərimizdə su
təminatını yaxşılaşdıraq. İş yerlərinin açılması
üçün də çalışırıq. Kənd Təsərrüfatı Nazirliyi
bu sahədə işlər aparır. Aqrar sahədə apardı-
ğımız işlərin yaxın günlərdə şahidi olacaqsınız.
Bu yaxınlarda Naxçıvan şəhərində yeni, abad
evlər tikiləcək. Eləcə də müxtəlif infrastruktur
layihələrimiz də olacaq ki, bütün bunların
hər birində sizin töhfəniz olacaq. Fikirləşirəm
ki, yaxın 5 ildə Naxçıvan Muxtar Respubli-
kasında çox gözəl layihələr icra olunacaq və
siz həmin layihələrin hər birində mütəxəssis
kimi aktiv iştirak edəcəksiniz. 
    Naxçıvan şəhər 3 nömrəli tam orta
məktəbin 8-ci sinif şagirdi Vaqif İbrahi-
mov: – Biz Azərbaycan gəncləri nə etməliyik
ki, ölkəmizin inkişafına daha çox töhfə ve-
rək?
    Səlahiyyətli nümayəndə: – Birincisi,
düzgün seçim etməlisiniz. Seçim edərkən
böyükləriniz, valideynləriniz, müəllimlərinizlə
məsləhətləşməlisiniz. Seçim etdikdən sonra
bu sahədə əlavə ədəbiyyatlardan dərin biliklərə
yiyələnməli, öyrənməlisiniz. Bu, vacib mə-
sələdir. Heç zaman xəyal etməkdən çəkinmə -
məlisiniz, yaradıcı olmalısınız. Ümumiyyətlə,
köhnə peşələrdə yenilikləri tapmaq məhz
gəncliyin funksiyasıdır. Sizin zehniniz, bu
gün əlinizdə olan imkanlar 20 il bundan
öncəki gəncliklə müqayisədə ağlagəlməz sə-
viyyədədir. Bu gün elektron tablet vasitəsilə
dünyanın hər yerindən bilgilərə sahib ola,
statistik rəqəmlər əldə edə bilərsiniz. Lakin
20 il bundan öncəki uşaqlar bundan məhrum

idi. Texnologiya, elm sürətlə inkişaf edir və
bütün bunlar sizin faydalanmağınız üçündür.
Ötən ildən etibarən Azərbaycan Respubli-
kasının Prezidenti cənab İlham Əliyev xaricdə
təhsillə bağlı Dövlət proqramının həyata ke-
çirilməsi üçün xüsusi sənəd imzalayıb. Azər-
baycan gəncləri ölkəmizdən kənardakı təhsil
müəssisələrində dövlət hesabına təhsil ala
bilirlər. Bu kimi imkanlardan istifadə etmə-
lisiniz. 
    Sədərək rayon 1 nömrəli tam orta mək-
təbin 6-cı sinif şagirdi Canan Abbaslı: –
Naxçıvanın gələcəyi haqqında nə düşünür-
sünüz?  

    Səlahiyyətli nümayəndə: – Naxçıvanın
gələcəyi sizin kimi uşaqların öz işlərində nə
qədər ciddi, məsuliyyətli addımlamağından
asılıdır. Ölkə Prezidenti Azərbaycanın bölgə-
lərini fərqləndirmədən işlər görür. Naxçıvan
da Azərbaycan Respublikasının tərkibində in-
kişaf edir. Bu gün uzun illər ərzində düşmən
qonşularımız tərəfindən işğal olunan torpaq-
larımız qaytarılıb, Qarabağda repatriasiya baş-
layıb. Bu istiqamətdə sürətli iş aparılır. Nax-
çıvan Muxtar Respublikası da Azərbaycanın
ən strateji ərazisidir. Azərbaycanın Avropaya
çıxışı Naxçıvan üzərindəndir. Bu da Naxçıvanı,
xüsusilə strateji bir vəziyyətə gətirib çıxarır.
Ölkə Prezidentinin apardığı siyasət təkcə Nax-
çıvanı yox, eləcə də Azərbaycanı Avropanın
strateji tərəfdaşı və Avropanın yaxın dostu,
həmçinin dünyaya sülh tərəfdarı kimi tanıdıb.
Naxçıvan Muxtar Respublikasının bu siyasətdə
yeri əvəzolunmazdır. Biz alternativ enerji,
dəhliz məsələləri ilə bağlı çox möhtəşəm və
strateji bir ərazidə yerləşirik. Bütün sənaye
məhsullarının əksəriyyəti Çində istehsal olunur.
Lakin bu məhsulların hər birinin Avropa ba-
zarına çıxması lazımdır. Bunun üçün lazım
olan yolların əksəriyyəti Azərbaycandan, do-
layısı ilə Naxçıvandan keçir. Zəngəzur dəhlizi
reallaşdığı təqdirdə Naxçıvan böyük logistika
və nəqliyyat infrastrukturuna sahib olacaq.
Bu, əlbəttə ki, maddi rifahın yüksəlməsinə
təkan verəcək. Başqa strateji məsələ bizim
alternativ enerji resurslarımızdır. Naxçıvan
Muxtar Respublikasında günün isti saatları
çox olur ki, bu da faydalıdır. Çünki günəş ra-
diasiyasından istifadə edib, Günəş Elektrik
stansiyalarının tikintisini və elektrik enerjisinin
əldə olunmasını qarşımıza hədəf qoymuşuq.
Bütün bunlar xaricə satıldığında ölkəyə ciddi
valyuta gətirəcək. Bu valyutalar sizin kimi
uşaqların, gənclərin gələcəyi, təhsili, sağlam
böyüməsi, rifahı üçün xərclənir. Bu, Prezident
cənab İlham Əliyevin apardığı səlis və sərrast
siyasətin nəticəsidir. 
    Naxçıvan şəhər 7 nömrəli tam orta
məktəbin şagirdi Səkinə Əliyeva: – Mən
birinci dərəcəli şəkər xəstəsiyəm. Lakin bu
mənim xəyallarımın önünə keçməyib. Ən
böyük xəyalım hakim olmaq və Vətənimə,
xalqıma ədalətli hakim kimi xidmət etməkdir.
Bununla yanaşı, əl işləri düzəltmək, kitab
oxumaq, rəsm çəkməyi xoşlayıram. Bunun
üçün də Heydər Əliyev Uşaq-Gənclər Yara-
dıcılıq Mərkəzində dərnəklərdə fəal iştirak
edir, müxtəlif sərgilərdə əl işlərimi nümayiş
etdirirəm. Bacım Tibb Universitetinə qəbul
olmaq üçün hazırlaşır. O mənə söz verib ki,
mənim kimi müxtəlif xəstəlikləri olan uşaq-
ların sağalması üçün əlindən gələni edəcək.
Siz mənim kimi xəstə uşaqların sağalması
üçün hansı addımları atırsınız?
    Səlahiyyətli nümayəndə: – Azərbaycan
Respublikasında səhiyyə sahəsində çoxlu is-
lahatlar həyata keçirilir. Naxçıvan Muxtar

Respublikasında islahatların bu ildən etibarən
icrasına başlanılacaq. Yaxın vaxtlarda bir
Ailə Sağlamlıq Mərkəzi açılacaq ki, siz orada
daimi olaraq nəzarətdə olasınız. Bundan
sonra şəkər xəstələrini çalışırıq ki, dərman
preparatları ilə pulsuz təmin edək. Düşünmə
ki, bu xəstəlik sənə mane ola bilər. Bunu
lehinə çevirməyi bacarmalısan. Ölkəmizdə,
eləcə də dünyada bu istiqamətdə çoxlu araş-
dırmalar aparılır. Biz istəyirik ki, Naxçıvan
Dövlət Universitetinin Tibb fakültəsi inkişaf
etsin, onun araşdırma klinikasını quraq və
orada daimi araşdırma aparılsın ki, sənin
kimi narahatlığı olan insanların problemləri
həll edilsin.    
    Şəhid Etibar Cəfərovun qızı, Babək şə-
hər 1 nömrəli tam orta məktəbin 7-ci sinif
şagirdi Zümrüd Cəfərova: – Naxçıvan
Muxtar Respublikasına təyin olunandan hər
kəs sizi sevir. Bu uğurun səbəbi nədir?
    Səlahiyyətli nümayəndə: – Bu günə kimi
dövlət orqanlarında çalışmamışam. Azərbay-
can Respublikasının Prezidenti cənab İlham
Əliyevin yürütdüyü siyasət Naxçıvanda tə-
zahür edir. Ona görə də əhali bu uğuru, bu
siyasəti alqışlamaq üçün sevinir. Bu sevgi
qarşılıqlıdır.   

    Naxçıvan Şəhər Kimya-Biologiya Tə-
mayüllü Liseyin 8-ci sinif şagirdi Ceyhunə
Əzimova: – Muxtar respublikada voleybol,
futbol və digər idman növlərində çox bacarıqlı
uşaqlar var. Sadəcə, onlar aztəminatlı olduqları
üçün irəli gedə bilmirlər. Bununla bağlı hansı
işlər görülür?

    Səlahiyyətli nümayəndə: – Naxçıvanda
idmanın bütün sahələrinə maraq var: futbola,
voleybola, basketbola. Muxtar respublika
ərazisində idman infrastrukturları yaradılıb.
Bunun təməli qoyuldu və fəaliyyət göstərir.
Professional fəaliyyət göstərən “Araz-Nax-
çıvan” Futbol Klubu keçən müddətdə futbol

federasiyalarının premyer liqasında artıq
uğur qazandı. Onlar öz zəhmətləri hesabına
bunu əldə etdilər. Bununla bağlı dövlətin si-
yasəti ortadadır. Əgər Naxçıvanda belə güclü
komanda ortaya çıxarsa, dövlət daimi olaraq
öz dəstəyini verməyə hazırdır. Bu gün “Araz-
Naxçıvan” Futbol Klubuna onun inkişafı
üçün dövlət 3 milyondan çox vəsait ayırıb.
Əlavə olaraq orta məktəblərdə idman infras-
trukturunun yaxşılaşdırılması, gənc istedad-
ların üzə çıxarılması üçün Gənclər və İdman
Nazir liyinin strukturu da təkmilləşdirilir.   
    Mətanət İsgəndərova və Yazgül Əsgərli
Ulu Öndər Heydər Əliyevə və şəhid İman
Alməmmədova həsr olunmuş şeirlər səslən-
diriblər.
    Sonra uşaqlar vaxtilə Ulu Öndər Heydər
Əliyevin işlədiyi, ölkəmizin bugünkü inkişafına
hesablanmış mühüm qərarlar qəbul etdiyi iş
otağında olub, burada aralarından Aylin Oruc-
zadəni səlahiyyətli nümayəndə seçiblər. O,
təhsil sahəsində verdiyi qərarların icrası üçün
təyin etdiyi nazirə tapşırıqlarını çatdırıb, Nax-
çıvan televiziyasına müsahibə verib.
    Sonda uşaqlara hədiyyələr təqdim olunub,
xatirə şəkli çəkdirilib.  

“Şərq qapısı”

    Naxçıvan Muxtar Respublikasının Nazirlər Kabineti may
ayının son 15 günü ərzində bir sıra qərarlar qəbul edib. Belə
ki, Nazirlər Kabinetinin 2023-cü il 16 may tarixli Qərarı ilə
“Naxçıvan Muxtar Respublikası Səhiyyə Nazirliyi Kollegiyasının
yeni tərkibinin təsdiq edilməsi haqqında” Nazirlər Kabinetinin
2009-cu il 11 dekabr tarixli Qərarında dəyişiklik edilib. Dəyi-
şikliyə əsasən nazirliyin kollegiya üzvlərinin sayı 5 nəfərdən
ibarət olaraq müəyyənləşdirilib. 
    Naxçıvan Muxtar Respublikası Dövlət Vergi Xidmətinin
fəaliyyətinin təkmilləşdirilməsi və yenidən təşkil edilməsi ilə
əlaqədar Nazirlər Kabinetinin 2023-cü il 17 may tarixli Qərarı
ilə “Naxçıvan Muxtar Respublikası Dövlət Vergi Xidmətinin
işçilərinin aylıq vəzifə maaşlarının təsdiq edilməsi haqqında”
Nazirlər Kabinetinin 2021-ci il 11 noyabr tarixli, “Naxçıvan
Muxtar Respublikası Dövlət Vergi Xidmətinin ştat cədvəli”nin
təsdiq edilməsi haqqında” Nazirlər Kabinetinin 2020-ci il 23
iyun tarixli qərarları ləğv edilmiş və Dövlət Vergi Xidmətinin
Aparatının, Dövlət Vergi Xidmətinin yerli qurumların işçilərinin,
həmçinin Dövlət Vergi Xidmətinin Aparatı və yerli qurumları
üzrə xidmət heyətinin aylıq vəzifə maaşları təsdiq edilmişdir. 
     Naxçıvan Muxtar Respublikası Nazirlər Kabinetinin 2023-cü
il 17 may tarixli Qərarı ilə “Naxçıvan Muxtar Respublikası
Səhiyyə Nazirliyinin strukturuna daxil olmayan tabeliyindəki
qurumların siyahısı”nda dəyişiklik edilmişdir. Dəyişikliyə görə
“Naxçıvan Muxtar Respublikası Doğum Mərkəzi” publik
hüquqi şəxsin adı dəyişdirilərək “Naxçıvan Muxtar Respublikası
Perinatal Mərkəzi” publik hüquqi şəxsi adı ilə əvəz edilmişdir.
Eləcə də “Naxçıvan Muxtar Respublikası Perinatal Mərkəz”
və yeni yaradılan “Səhiyyənin Təminat Mərkəzi” publik hüquqi
şəxsi Səhiyyə Nazirliyinin strukturuna daxil olmayan tabeli-
yindəki qurumların siyahısına daxil edilmişdir. 
    Həmçinin Nazirlər Kabinetinin eyni tarixli digər bir Qərarı
ilə “Dövlət adından yaradılan publik hüquqi şəxslərə dövlət
büdcəsi hesabına məqsədli vəsaitlərin ödənilməsi üzrə müqa-
vilənin Nümunəvi Forması”nda edilmiş dəyişikliyə əsasən
publik hüquqi şəxslər üçün vəsaitlərdən istifadə barədə hesabatlar
aylıq, rüblük və ilin əvvəlindən artan yekunla iqtisadi təsnifat
üzrə təqdim olunduğu halda, artıq rüblük və illik olaraq təqdim
ediləcəkdir. 
    Nazirlər Kabinetinin 2023-cü il 23 may tarixli Qərarı ilə
“Naxçıvan Muxtar Respublikası Fövqəladə Hallar Nazirliyinin
hərbi qulluqçularının (müddətli həqiqi hərbi xidmət hərbi qul-
luqçuları istisna olmaqla), xüsusi rütbəsi olan əməkdaşlarının,
dövlət qulluqçusu olmayan mülki işçilərinin aylıq vəzifə (tarif)
maaşlarının və xüsusi rütbəsi olan əməkdaşlarının hərbi (xüsusi)
rütbəyə görə maaşlarının məbləğləri”nin təsdiq edilməsi haq-
qında” Nazirlər Kabinetinin 2019-cu il 27 sentyabr tarixli Qə-
rarında dəyişiklik edilmişdir. Dəyişikliyə görə Naxçıvan Muxtar
Respublikası Fövqəladə Hallar Nazirliyinin hərbi qulluqçularının
və xüsusi rütbəsi olan əməkdaşlarının aylıq vəzifə (tarif) və
dövlət qulluqçusu olmayan mülki işçilərinin Vahid Tarif Cədvəli
üzrə aylıq vəzifə maaşlarının məbləğləri yeni redaksiyada
təsdiq edilmişdir.

Nazirlər Kabinetinin mətbuat xidmətinin
məlumatı

    Naxçıvan Dövlət Milli Dram Teatrında
Ümummilli Lider Heydər Əliyevin 100 illik
yubileyinə həsr edilən “Sevincin inciləri” qa-
nunçalanlar ansamblının konserti keçirilib. 
    Qeyd edək ki, Naxçıvan Dövlət Universiteti
və Naxçıvan Musiqi Kollecinin tələbələrindən
ibarət ansamblın bədii rəhbəri Naxçıvan Dövlət
Universitetinin müəllimi, Prezident mükafatçısı,
I Azərbaycan Respublikası və Amerika Bey-
nəlxalq müsabiqələrinin Qran-Pri mükafatçısı
Sevinc Babayevadır. 
    Ansamblı fortepianoda Naxçıvan Muxtar
Respublikasının Əməkdar müəllimi Nərminə Qədimova,
sintezatorda Sadiq Hüseynov, Ziya Fətullayev, zərb alətlə-
rində universitetin İncəsənət fakültəsinin tələbələri Nəcəf
Hacılı, Munis Əliyev müşayiət edib. Konsertdə bədii
rəhbəri Aytəkin Mustafayeva olan Naxçıvan Musiqi Kol-
lecinin vokal qrupu, rəhbər xoreoqrafı Ramil Bağırov olan
kollecin rəqs dueti də iştirak edib.
    Azərbaycan mədəniyyətinin, incəsənətinin inkişafında
misilsiz xidmətləri olan Ümummilli Liderin yubileyinə
layiqli sənət töhfəsi olan konsertdə Cavanşir Quliyevin
“Əsgər marşı”, Dadaş Dadaşovun “Skertso”, Anatoli No-
vikovun “Smuqlyanka”, Süleyman Ələsgərovun “Şalaxo”,
B.Mortazavinin “Cippolina”, Y.İmanovanın “Qarabağım
güləcək” və bunun kimi bir çox musiqi nömrələri ifa olun-
maqla musiqisevərlərə əsl bayram ovqatı bəxş edib.
    Məlumat üçün bildirək ki, “Sevincin inciləri” qanunça-
lanlar ansamblının bədii rəhbəri Sevinc Babayeva 1992-ci
ildə Naxçıvan şəhərində musiqiçi ailəsində anadan olub.
O, 2002-ci ildə Ərtoğrol Cavid adına Uşaq Musiqi, İncəsənət
və Bədii Sənətkarlıq Məktəbinin qanun sinfinə qəbul olub.
Hələ II sinifdə oxuyarkən, 2003-cü ildə Naxçıvan Muxtar
Respublikasının uşaq musiqi məktəbləri arasında keçirilən
müsabiqədə I yerə və “İlin ən yaxşı ifaçısı” adına layiq
görülüb. 2003-cü ildə ilk dəfə 11 yaşında Naxçıvan Dövlət
Filarmoniyasının Kamera Orkestri ilə dahi bəstəkar Süleyman
Ələsgərovun qanun üçün yazdığı “Poema”sını  ifa edərək
mütəxəssislərin diqqətini cəlb edib. 2004-cü ildə Naxçıvan
Muxtar Respublikasının Baxış müsabiqəsində “I dərəcəli”
diploma, 2005-ci ildə Ulu Öndərimiz Heydər Əliyevin
anadan olmasının 82-ci ildönümünə həsr olunan respublika
uşaq musiqi məktəblərinin müsabiqəsində, eləcə də 2006,

2007-ci illərdə Naxçıvan Muxtar Respublika-
sında keçirilən müsabiqələrdə I dərəcəli dip-
lomlara layiq görülüb.

İstedadlı gənc 2007-ci ildə Naxçıvan Musiqi
Kollecinin qanun sinfinə qəbul olub. O, kollecdə
Naxçıvan Muxtar Respublikasının Əməkdar
müəllimi Məhəbbət Babayevanın sinfində dərs
alaraq qanun üzrə musiqi təhsilini davam et-
dirməyə başlayıb. 2008-ci ildə Bakı şəhərində
keçirilən Ümummilli Lider Heydər Əliyevin
85 illiyinə həsr edilmiş musiqi kolleci tələbələri
arasında keçirilən Gənc İfaçıların I Respublika

müsabiqəsində Sevinc Babayeva 721 ifaçı arasından “Qran-
Pri” mükafatına layiq görülüb.
    2016-cı ildə Naxçıvan Dövlət Universitetinin Magistratura
mərkəzində Musiqi tənqidi ixtisası üzrə təhsilini davam
etdirib və 2018-ci ildə fərqlənmə diplomu ilə təhsilini
başa vurub. 
    2019-cu ildə Bakı şəhərində kerçirilən “Testene Art
Baku” III beynəlxalq müsabiqəyə qoşulub və bu müsabiqədə
I dərəcəli diploma layiq görülüb. Sevinc xanım, eyni
zamanda Ə.Cavid adına Musiqi və Bədii Sənətkarlıq Mək-
təbində  pedaqoji fəaliyyətlə də məşğul olub. Belə ki, 12
illik pedaqoji fəaliyyəti ərzində yetişdirdiyi onlarla yetirməsi
respublikada keçirilən müsabiqələrdə I və II dərəcəli dip-
lomlara layiq görülüblər.   
    2021-ci ildə Amerikada keçirilən beynəlxalq müsabiqədə
Azərbaycanı layiqincə təmsil edən Sevinc Babayeva “Fi-
estolonia American Edition” müsabiqəsinin “Qran-Pri”
mükafatına layiq görülüb.
    Sevinc Babayeva, eyni zamanda elmi fəaliyyətlə də
məşğuldur, belə ki, o, bir neçə elmi məqalə və M.Babayeva
ilə birgə nəşrə hazırladıqları “Rus musiqi ədəbiyyatı” adlı
iki dərs vəsaitinin müəllifidir. Mədəniyyət və təhsil sahəsində
göstərdiyi xidmətlərinə görə dövlət tərəfindən yüksək qiy-
mətləndirilən Sevinc Babayeva 7 may 2021-ci ildə Prezident
mükafatına layiq görülüb. Sevinc xanım ifaçılıq ilə bərabər,
Naxçıvan Dövlət Universitetində pedaqoji fəliyyətini də
davam etdirir. 
    Naxçıvan Muxtar Respublikası Ali Məclisi sədrinin
müavini Anar İbrahimovun da iştirakı ilə keçən, rəngarəng
proqramla zəngin olan konsert alqışlarla müşayiət olunub.

“Şərq qapısı”

Ümummilli Lider Heydər Əliyevin 100 illik yubileyinə həsr edilən konsert

    İyunun 1-də Heydər Əliyev Sarayında
Naxçıvan Şəhər İcra Hakimiyyətinin, Naxçıvan
Muxtar Respublikası Ailə, Qadın və Uşaq
Problemləri üzrə Dövlət  Komitəsinin, Təhsil,
Mədəniyyət, Gənclər və İdman nazirliklərinin
birgə təşkilatçılığı ilə Ümummilli Lider Heydər
Əliyevin 100 illik yubileyinə həsr olunmuş 1

iyun – Uşaqları Beynəlxalq Müdafiə Günü
münasibətilə “İstedadlı uşaqlar – 2023”
festivalının açılış mərasimi keçirilib. 
  Aid qurumların rəhbərləri və uşaqlar Ulu
Öndər Heydər Əliyevin abidəsini ziyarət
edib, abidə önünə  qərənfil qoyublar. Sonra
Heydər Əliyev Sarayında təşkil olunmuş
yaradıcı uşaqların əl işlərindən ibarət sərgiyə
baxış olub. 

    Tədbirdə əvvəlcə Ümummilli Lider Heydər
Əliyevin, akademik Zərifə xanım Əliyevanın
və şəhidlərimizin xatirəsi bir dəqiqəlik sükutla
yad edilib. “Heydər Əliyev və Azərbaycan
uşaqları” mövzusunda videoçarx  nümayiş
olunub.  

    Naxçıvan Muxtar Respublikasında Azər-
baycan Respublikası Prezidentinin Səlahiyyətli
Nümayəndəliyinin əməkdaşı Pənah Mehdiyev
çıxışında Azərbaycan xalqının Ümummilli
Lideri Heydər Əliyevin ölkəyə rəhbərliyi
dövründə uşaqlara göstərdiyi qayğıdan, Azər-
baycan uşaqlarının gələcəyinin formalaşdı-
rılması istiqamətində həyata keçirilən  zəngin
fəaliyyətdən söz açıb. Qeyd edilib ki, bu il
ölkədə Ulu Öndər Heydər Əliyevin anadan
olmasının 100 illiyinə həsr olunmuş silsilə
tədbirlər keçirilməkdədir. Görkəmli dövlət
xadiminin əsas prioritet olaraq formalaşdırdığı
siyasətin mərkəzində Azərbaycan gəncləri,
Azərbaycan uşaqları dayanırdı. Uşaqların təh-

sili, onların özünüinkişafa, dünyagörüşünə
təsir edə biləcək ümumi sahələr diqqətdə sax-
lanılır, məktəbəqədər təhsil müəssisələrinin,
bağçaların inkişafına xüsusi önəm verilir,
uşaqlarla bağlı  qanunvericilik təkmilləşdiri-
lirdi.
    Qeyd edilib ki, Ulu Öndərin  formalaşdırdığı
dövlət uşaq siyasəti Prezident cənab İlham
Əliyev tərəfindən daim uğurla davam etdirilir.
2009-cu il Azərbaycanda “Uşaq ili” elan olu-
nub, Azərbaycan uşaqlarının ümumrespublika
forumları keçirilib. Bütün bunlar uşaq cə-
miyyətinin formalaşdırılması, gələcəyimiz
olan uşaqların sağlam ruhda böyüdülməsi,

“İstedadlı uşaqlar – 2023” festivalının açılış mərasimi olub

yüksək savada malik şəxs kimi for-
malaşmasında mühüm rol oynayıb.
Hazırda Azərbaycan Respublikasının
Birinci vitse-prezidenti Mehriban
xanım Əliyevanın rəhbərliyi ilə
Heydər Əliyev Fondu ölkəmizdə
uşaqların hərtərəfli inkişafı, layiqli
vətəndaş kimi böyümələri üçün so-
sialyönümlü layihələr həyata keçirir
və bu iş gündən-günə daha artıq
vüsət alır. 
    Vurğulanıb ki, məhz Ulu Öndər
siyasətinin uğurla davam etdirilmə-
sinin nəticəsidir ki, həmin dövrdə
uşaq olan Azərbaycan gəncləri  tor-
paqlarımızın işğaldan azad edilməsi
uğrunda canlarından keçərək xalqı-
mıza böyük Zəfəri bəxş etdilər. 
    Naxçıvan Şəhər İcra Hakimiy-
yətinin başçısı Mirsənani Seyidov
ölkəmizdə dövlət səviyyəsində uşaq-
ların müdafiə olunması və onlara

qayğı göstərilməsi istiqamətində gö-
rülən işlərdən danışıb. Qeyd edilib
ki, Müzəffər Ali Baş Komandan cə-
nab İlham Əliyevin  rəhbərliyi ilə
qüdrətli ordumuzun torpaqlarımızı
işğaldan azad etməsi ilə Azərbaycan
uşaqlarının həyatında yeni bir mər-
hələ başlanıb. Aparılan sürətli qu-
ruculuq tədbirləri nəticəsində həmin
torpaqlarda xoşbəxt uşaq gülüşləri
eşidilir. 
   Naxçıvan Muxtar Respublikası

Ailə, Qadın və Uşaq Problemləri
üzrə Dövlət  Komitəsinin sədri Ra-
milə Seyidova bildirib ki, ölkə baş-
çısının apardığı uğurlu dövlət uşaq
siyasəti muxtar respublikada da
uğurla davam etdirilir. Muxtar res-
publikada uşaqların hüquqlarının,
sağlamlığının qorunması, asudə vaxt-
larının səmərəli təşkili yönündə çox-
saylı tədbirlər təşkil olunur. Bütün

kateqoriyadan olan uşaqlar, eyni za-
manda hər iki valideynini itirmiş
və valideyn himayəsindən məhrum
olan uşaqların ailə mühitində yaşa-
ması təmin edilir, şəhid uşaqları
daim diqqətdə saxlanılır,  muxtar
respublikada fəaliyyət göstərən uşaq
müəssisələrində seminarlar təşkil
edilir. Həyata keçirilən bütün bu
tədbirlər gələcəyimiz olan uşaqların

təhsilli, dünyagörüşlü, sağlam və
Vətənə layiq vətəndaş kimi yetiş-
məsinə xidmət edir. 
    Naxçıvan Muxtar Respublikasının
təhsil naziri Rəhman Məmmədov
qeyd edib ki, muxtar respublikada
uşaqların yüksək səviyyədə təhsil
alması, istedadlarının üzə çıxarılması,
intellektual və mənəvi inkişafının,
asudə vaxtının səmərəli təşkili məq-
sədilə müasir standartlara cavab ve-

rən ümumtəhsil məktəbləri ilə yanaşı,
körpələr evi-uşaq bağçaları, uşaq
yaradıcılıq mərkəzləri, musiqi, idman
və şahmat məktəbləri istifadəyə ve-
rilib. Eyni zamanda sağlamlıq im-
kanları məhdud uşaqların təhsilləri,
sosial reabilitasiyaları, cəmiyyətə
inteqrasiya edilməsi daim diqqətdə
saxlanılır.
    Naxçıvan şəhəri üzrə təhsil sa-

həsində ən yüksək göstəriciyə nail
olan Naxçıvan Qarnizonu tam orta
məktəbinin şagirdi Məhəmməd
Məmmədli çıxış edərək dövlətin
təhsil sahəsinə göstərdiyi qayğını
qazandığı uğurun təməli hesab edib,
ona dəstək göstərən valideynlərinə
minnətdarlıq edib. 
    Çıxış edənlər uşaqları bayram
münasibətilə təbrik edib, onlara xoş-
bəxt gələcək arzulayıblar. 
    Sonra 2022-2023-cü tədris ili ər-
zində uğur qazanan 15 şagird və
Naxçıvan şəhəri üzrə 6 şəhid uşağı
Fəxri fərman və hədiyyələrlə  təltif
olunub. 
    Tədbirdə məktəbəqədər təhsil
müəssisələrinin, uşaq, musiqi, incə-
sənət və bəstəkarlıq məktəblərinin,
Heydər Əliyev Uşaq-Gənclər Yara-
dıcılıq Mərkəzinin “Gənc Heydər-
çilər” və digər dərnək üzvlərinin əl
işləri, “Əlvan çiçəklər” mahnı və
rəqs qruplarının, Naxçıvan Dövlət
Uşaq Filarmoniyasının hazırladıqları
müxtəlif mahnı və rəqs kompozisi-
yaları, “Günəş” Uşaq Akademiyasının
üzvlərinin əl işlərindən ibarət stendi,
uşaq ədəbiyyatlarının sərgisi, müxtəlif
idman növləri üzrə nümayişlər işti-
rakçılar tərəfindən maraqla qarşıla-
nıb.

- Güntac ŞAHMƏMMƏDLİ 

42 iyun 2023-cü il “Şərq qapısı” qəzeti

    Naxçıvan Dövlət Universitetində
Qaradəniz Texniki Universiteti ilə
birgə keçirilən konqres Azərbaycan
Respublikasının Dövlət Himni və
Türkiyə Cümhuriyyətinin İstiqlal
Marşının səsləndirilməsi ilə başlayıb.
Ali təhsil ocağının rektoru, dosent
Elbrus İsayev hər kəsi salamlayıb,
bu cür konqresə ev sahibliyi etmək-
dən məmnun olduğunu dilə gətirib.
Rektor Türkiyə universitetləri ilə
birgə aparılan beynəlxalq əməkdaşlıq
məsələlərindən söhbət açıb. Bildirilib
ki, müasir dövrdə qloballaşan dün-
yada milli-mədəniyyət, tarixi və
etnik köklərin birliyi ilə bir-birinə
bağlı olan Azərbaycan və Türkiyə
bütün sahələrdə olduğu kimi, təhsil
sahəsində də əməkdaşlıq və bəra-
bərlik nümayiş etdirirlər. Naxçıvan
Dövlət Universitetinin beynəlxalq
əlaqələrində Türkiyə Respublikasının
özünəməxsus yeri olduğunu qeyd
edən Elbrus İsayev  birgə təşkil
edilən tədbirlərin əhəmiyyətindən
danışıb, konqresin işinə uğurlar ar-
zulayıb. 
    Qaradəniz Texniki Universitetinin
rektoru, professor Hamdullah Çu-
valcı professor-müəllim heyətini sa-
lamlayaraq türk millətinin sahib ol-

duğu dəyərlərdən söz açıb. “Elm,
texnologiya sahələrində qazandığı-
mız uğurların təməli universitetlərdə
qoyulmalıdır”, – deyən  professor
bu sahədə ali təhsil ocaqlarının üzə-
rinə böyük məsuliyyətin düşdüyünü
diqqətə çatdırıb. Hamdullah Çuvalcı
bildirib ki, artıq ötən il tibb foru-
munda əsası qoyulan əməkdaşlıq,
bugünkü konqresdə iştirak gələcəkdə
birgə layihələrin icrası üçün geniş
imkanlar açır. 
    İqdır Universitetinin rektoru, pro-
fessor Mehmet Hakkı Alma çıxış
edərək Naxçıvan Dövlət Universiteti
ilə qarşılıqlı əməkdaşlıq əlaqələrin-
dən danışıb. Professor ikitərəfli mü-
nasibətlərin inkişafı naminə gələcək
perspektivlərindən bəhs edib. Al-
ternativ tibb sahəsində elmi nəşrlərin

əhəmiyyətli olduğunu qeyd
edən rektor birgə layihələr
barədə məlumat verib, gələ-
cəkdə bu istiqamətdə elmi
araşdırmalar aparmağın əhə-
miyyətinə toxunub. 

Qaradəniz Texniki Univer-
sitetinin professoru Oktay
Yıldız, Naxçıvan Muxtar Res-

publikası kənd təsərrüfatı nazirinin
müavini, nazir vəzifələrini müvəqqəti
icra edən Xəyalə Dadaşova, Naxçı-
van Muxtar Respublikası səhiyyə
nazirinin müavini, nazir vəzifələrini
müvəqqəti icra edən Samiq Sadıxov
çıxışlarında Naxçıvanda bu cür kon-
qresin təşkilindən xüsusilə razılıq
ifadə ediblər. 
    Trabzon Qaradəniz Texniki Uni-
versitetinin professoru Sevgi Kolaylı
”Yüksək apiterapevtik dəyərə malik
Anadolunun arı məhsulları” möv-
zusunda çıxışında  Türkiyədə arıçılıq
texnologiyasından, son 10 ildə api-
terapiya sahəsində qazanılan uğur-
lardan danışıb. Türkiyənin bal bio-
çeşidliliyi baxımından da yüksək
sırada dayandığını qeyd edən pro-
fessor ölkəsinin bal istehsalında

dünya üzrə II olduğunu qeyd edib.
Sevgi Kolaylı bu sahədə apardığı
elmi təcrübələri diqqətə çatdıraraq
COVID-19 xəstəliyi zamanı apite-
rapiya üsullarının faydalı cəhətlə-
rindən söhbət açıb. Propolisin özəl-
likləri, arı südü, arı zəhəri, çiçək
tozunun insan orqanizminə müali-
cəvi təsirləri barədə ətraflı məlumat
verilib. Sevgi Kolaylı diqqətə çat-
dırıb ki, apardığı elmi araşdırmaların,
qazandığı uğurların əsasında təcrü-
bələri dayanır. 
    AMEA-nın Botanika İnstitutunun
baş direktoru, professor Səyyarə
İbadullayeva “Azərbaycanda yaşayan
etnik qrupların faydalı bitkilərdən
istifadəsi” adlı çıxışında ilk dəfə
olaraq nəsli kəsilməkdə olan 70-dən
çox növün mühafizəsi üzrə tədbirlər
kompleksi barədə məlumat verib.
Alim bioekologiyasını, fitosenolo-
giyasını və təsərrüfat əhəmiyyətini
öyrəndiyi 300-ə qədər növün areal
xəritəsini təqdim edib, həmçinin
Azərbaycan biomüxtəlifliyində dər-
man preparatlarında istifadə edilən
bəzi maddələrin xammal mənbəyi
barədə danışıb. 

    “İnteqrativ tibb – qeyri-infeksion
xroniki xəstəliklərin müalicəsi üçün
XXI əsr təbabəti” adlı çıxışında
Azərbaycan Tibb Universitetinin
professoru, Əməkdar həkim Fik-
riyyə İbrahimli xroniki xəstəliklərin
kompleks, polietioloji müalicəsində
inteqrativ tibbin rolundan danışıb.
Professor Şərq və Qərb təbabətinin
birləşməsindən doğan inteqrativ
təbabəti gələcəyin təbabəti adlan-
dırıb. 
    Konqresdə sonuncu çıxışı Azər-
baycan Peşəkar Arıçılar Birliyinin
prezidenti Elşən Məmmədov edib.
    Sonda Naxçıvan Dövlət Univer-
sitetinin İncəsənət fakültəsi xalq
çalğı alətləri ansamblının, “Nuh yur-
du” ritm qrupunun, Qaradəniz Tex-
niki Universitetinin Gözəl sənətlər
bölümünün ifasında gözəl musiqi
nömrələri səsləndirilib. 
    Qeyd edək ki, üç gün davam
edəcək konqresdə üz-üzə və onlayn
olmaqla, 6 ölkədən 300-dən artıq
çıxış dinləniləcək. Ən müxtəlif sa-
hələr üzrə bölmə çıxışları elmi in-
kişafa öz töhfələrini verəcək.

Naxçıvan Dövlət Universitetinin
Televiziya, mətbuat və 

ictimaiyyətlə əlaqələr bölməsi

Naxçıvanda Beynəlxalq Apiterapiya və Təbiət konqresi keçirilib

* * *
    Naxçıvan Dövlət Universitetində keçirilən
Beynəlxalq Apiterapiya və Təbiət konqresinin
iştirakçılarından bir qrupunun fikirlərini “Şərq
qapısı” qəzetinin oxucularına təqdim edirik.
    Konqresdə “Yüksək apiterapevtik dəyərə
malik Anadolu arı məhsulları” mövzusunda
çıxış edən konqresin həmsədri, professor
həkim Sevgi Kolaylı: – İnanıram ki, bu kon-
qrens gələcəkdə beynəlxalq səviyyədə daha
da məşhurlaşacaq. Mən bundan 10 il əvvəl
Naxçıvan şəhərində olmuşdum. Bu qədim
şəhər 10 ildə tamamilə müasir və abad bir
yurd yeri timsalındadır. Bura ilə əməkdaşlıq
etməyin ən üstün cəhəti torpaqlarının məh-
suldarlığıdır. Bu da məhsullarımızı tam təbii
şəkildə ərsəyə gətirməyimizə kömək edəcək. 
     Qardaş Türkiyənin İqdır Universitetindən
gələn qonaqlar arasında Burhan İldokuz: –
Son dövrlərdə yaşanan quraqlığın arılara təsir
etdiyini düşünərək bir sıra təqdiqatlar apardıq
və bunun da uğurlu nəticələri oldu. Burada ol-
mağımızın başlıca məqsədi bu sektoru geniş-
ləndirməkdir. Düşünürəm ki, bu sahədə güclü
tədqiqat işlərini davam etdirib, yüksək nəticələrə
nail ola biləcəyik. Gələcəkdə bu sahə üzrə
əsas söz sahibi haqqını əldə edib, iki qardaş
ölkənin iqtisadiyyatına töhfələr verəcəyik.
    Azərbaycan Tibb Universitetində 40 ildən
artıq fəaliyyət göstərən Fikriyə İbrahimli
dedi ki, belə beynəlxalq konqresin iştirakçısı
olmaq mənim üçün çox xoşdur. Azərbaycanın
qədim şəhərlərindən olan Naxçıvanın bu kon-
qresə ev sahibliyi etməsinə daha da qürur-
landım. Bir həkim-terapevt olaraq gördüm
ki,  hər kəs keçmişdə olan təbii müalicə üsul-
larına üstünlük verir. Amma bunun əsas fərqi
ondan ibarətdir ki, artıq dövrümüzdə bu cür

müalicə üsullarının elmi əsasları var. Biz bu
əsaslara dayanaraq təbii müalicə üsulları apa-
rırıq. Bu gün bu konqrens Türkiyə-Azərbaycan
qardaşlığının bir simvoludur. Biz XXI əsrin
müalicə üsulu olan apiterapiya ilə bağlı araş-
dırmaları davam etdirib əlaqələrimizi geniş-
ləndirəcəyik. 
    Daha bir müsahibimiz isə İqdır Universi-
tetinin rektoru Mehmet Hakkı Almadır: –
Bu cür əhəmiyyətli konqresə əməkdaşlıq et-
məkdən məmnunluq duyuruq. Bizim Naxçıvan
Dövlət Universiteti ilə əməkdaşlığımız və
yüzə yaxın müxtəlif birgə fəaliyyətimiz var.
Bu konqres üçün isə onu deyə bilərəm ki,
Naxçıvan ilə İqdırın florası çox yaxındır. Dü-
şünürəm ki, birgə əməkdaşlığımız nəticəsində
istədiyimizə müvəffəqiyyətə nail olacağıq.
Çünki buna əsas verən səbəblərdən biri elə
təbiətin özüdür. Konqresin xeyirli-uğurlu keç-
məsini diləyir, bu cür əhəmiyyətə malik olan
tədbirin keçirilməsinə şərait yaratmış rektor
Elbrus İsayevə təşəkkürümüzü bildiririk. 
    Konqres haqqında fikirlərini almaq üçün
Türkiyənin Trabzon şəhərində fəaliyyət gös-
tərən I Beynəlxalq Apiterapiya və Təbiət
Konqresinin fəxri qonağı Qaradəniz Texniki
Universitetinin rektoru, professor Həmdullah

Çuvalcı ilə həmsöhbət olduq: – Türki-
yənin Trabzon şəhərində fəaliyyət gös-
tərən Qaradəniz Texniki Universiteti
ilə Naxçıvan Dövlət Universiteti arasında
gözəl bir işə imza atıldı. Apiterapi arı
məhsulları ilə müalicədir. Naxçıvan
Dövlət Universitetində bu işin ilkini
başladıq və ikinci dəfə Trabzon şəhərində
bu cür möhtəşəm tədbir baş tutacaq. 

Həmdullah bəy vurğulayır ki, fəaliyyət
göstərdiyi universitet Türkiyənin dördüncü ali
təhsil müəssisəsidir. Naxçıvan Dövlət Univer-
siteti ilə birgə fərqli əməkdaşlıqlarını
həyata keçirirlər. Bu cür əməkdaşlıq
çərçivəsində, xüsusən də Tibb fa-
kültəsinin tələbələrinə əlavə olaraq
praktiki təhsil verirlər. Naxçıvanda
üç gün ərzində elm adamları ilə
birgə arı məhsullarını, təbiətdən
əldə edilən məhsulları, onların fay-
dalarını, həmin məhsulların necə
dəyərləndirəcəklərinin müzakirəsini
aparacaqlar. Müsahibimiz “Bir mil-
lət, iki dövlət” kimi iki dövlət arasında olan
bu cür elmi konqreslərin bir böyük əhəmiyyətə
malik olmasını xüsusi vurğulayır. 
    Konqresə ev sahibliyi edən Naxçıvan
Dövlət Universitetinin rektoru, dosent Elbrus
İsayevdən də tədbirin gedişatı ilə bağlı fikir-
lərini bölüşməsini xahiş etdik. O bildirdi ki,
Naxçıvan Dövlət Universitetində keçirilən
konqresdə dünyanın müxtəlif ölkələrindən
300-dən artıq məruzəçi iştirak edir. Türk dün-
yası ölkələrində ilk dəfədir ki, bu cür möhtəşəm
səviyyədə, əhatəli apiterapiya və təbiət konqresi
keçirilir. Hər il müxtəlif şəhərlərdə ölkəmizin
və dünyanın müxtəlif ölkələrində Naxçıvan

Dövlət Universitetinin təşkilatçılığı ilə bu
konqresin keçirilməsi planlaşdırılır. Konqresin
məqsədi, əlbəttə ki, bu günümüz üçün aktual
olan təbabətin problemlərinin öyrənilməsini
və elm adamlarını, yeni tədqiqat işi ilə məşğul
olan şəxsləri bir araya gətirməkdir. Rektor
xüsusi olaraq onu da vurğuladı ki, bu konqresin
Naxçıvanda keçirilməsi təsadüfi deyildir.
Çünki Naxçıvan florasının müxtəlifliyi, rənga -
rəngliyi, zənginliyi imkan verir ki, təbiətimizin
bu gözəl nemətlərinin elmi şəkildə araşdırıl-
ması, eyni zamanda bu araşdırmaların dünya

tədqiqatçılarının diqqətinə çatdırılması üçün
fürsət əldə edək. Bu tədbir imkan verəcək ki,
konqresin sonrakı sosial proqramlarında nə-
zərdə tutulmuş Naxçıvanın müxtəlif ərazilə-
rində olan gəzintilər və zəngin flora ehtiyat-
larının təqdimatını həyata keçirək. Bu ehtiyatlar
gələcəkdə muxtar respublikamızı tanıtmağa
xidmət edəcək zəngin resurs kimi yüksək
qiymətə malikdir. Bu təbii resursların öyrə-
nilməsinə yerli mütəxəssislərlə bərabər xarici
mütəxəssislərin də cəlb olunması üçün kon-
qresin böyük əhəmiyyəti var. 

- Aidə İBRAHİMOVA

- Bülbül QULİYEVA



    Öhdəsinə düşən qayğını gələcək nəsli-
mizin davamçıları olan uşaqlardan əsirgə-
məyən “Günəş” Uşaq Akademiyası da öz
balaca qəhrəmanlarını bu ruhda tərbiyə edir.
2017-ci ildən fəaliyyətə başlayan akademiya
uşaqların qovuşduğu məkan kimi onların
sevincinə sevinc qatmağı bacarıb. Burada
onların fəallığına, vətənpərvərlik, humanizm
hisslərinə, təlim-tərbiyəsinə xüsusi önəm
verilir, uşaqların mədəni davranış qaydalarına
yiyələnmələrini məhz akademiyanın direktoru
Ulduz Əliyeva həyata keçirir. Ulduz müəllim
ilə söhbət zamanı bir daha şahid olduq ki,
onun qəlbində uşaqlara qarşı dünya qədər
böyük məhəbbət var. Bu məhəbbət illər
öncə bağça direktoru kimi fəaliyyət göstərdiyi
vaxtlardan özünü daha çox biruzə verib.
Sonra fəliyyətinə Naxçıvan Dövlət Televi-
ziyasında davam edən Ulduz Əliyeva “Uşaq-
lar və Gənclər” redaksiyasında uşaqların
maariflənməsi, dünyagörüşünün inkişafı
üçün əlindən gələni əsirgəməyib. Ulduz
müəllimə deyir: – Elə o vaxtlardan – təqribən,
2015-ci ildən başlayaraq uşaqların mühitində
olabiləcəyim bir məkan yaratmaq qərarına
gəldim. Çünki uşaqlar artıq həyatımın bir
parçasına çevrilmişdi. Uşaqlar tərəfindən
sevilmək gözəldir. Çünki onlar təmənnasız
və safdırlar. Özlərinə olan münasibətdəki
səmimiliyi də, saxtalığı da o qədər asan
hiss etdirirlər ki... Amma onları sevərək
onların sevimlisi olmaq elə də çətin deyil.
Uşaqlara hansı sevgini göstərirsənsə, qar-
şılığını da olduğu kimi alırsan. Onlar
səndən necə münasibət görürlərsə, sənə
qarşı da o cür münasibət göstərirlər. On-
larla ünsiyyətdə olduqda yorğunluğumu
unuduram. Uşaqlar məni əyləndirir, öz ilıq

təbəssümləri ilə qəlbimə sevinc, rahatlıq
bəxş edir. 
    Akademiyanın direktoru məlumat verir
ki, ilk uğurlu addımlarını 2015-ci ildən atan
akademiya 2017-ci ildən rəsmi fəaliyyətə
başlayıb. Akademiyanın məqsədi, ilk növ-
bədə, uşaqların intellektual və yaradıcı in-
kişafına, məntiqi təfəkkürünün formalaş-
masına, istedadlarının üzə çıxarılmasına yö-
nəlməkdən ibarətdir. Təlim-tərbiyə prosesində
öyrədici oyunlar, suallar, diskussiya kimi
interaktiv metodlardan istifadə edirik. Uşaq-
ların ən sevdiyi isə gəzməkdir. Gəzə-gəzə
öyrənirik. Təbiəti, muzeyləri, abidələri, tarixi
yerləri qarış-qarış gəzir, onlar haqqında ma-
raqlı məlumatlar əldə edirik. “Yurdunu tanı”,
“Bilgilərin səni fərqli edir”, “Gəzə-gəzə öy-
rənirik”, “Xalça da bir ömürdür”, “Uşaqlar
və milli irsimiz”, “Uşaqlar və milli dəyərlər”,
“Uşaqlar və milli kinomuz” adlı layihələr
uşaqların ən çox sevdiyi və həvəslə iştirak
etdiyi layihələr sırasındadır. Bu layihələrdə
uşaqlar gəzməklə yanaşı, həm də öyrənirlər.
Film fonduna, teatra, muzeylərə, abidələrə
gedirlər. Akademiyaya uşaq qəbulu haqqında
məlumat verən direktor deyir ki, uşaq qəbulu
ilkin diaqnostik qiymətləndirmə aparılaraq
həyata keçirilir. Hər uşaq maraqlı olduğu
qrupa yönləndirilir. Məsələn, rəssamlığa
marağı olan rəssamlar qrupuna, musiqiyə
marağı olan musiqiçilər qrupuna, qiraətə
həvəsi olan ədəbiyyatsevərlər qrupuna, tarixə
maraq göstərənlər tarixçilər, futbola maraq
göstərənlər futbolçular və digər qruplara
bölünürlər. Həmin qruplarda nitqin inkişafı,
savad təlimi, məntiqi və riyazi təfəkkürün
inkişafı, musiqi, təsviri yaradıcılıq və fiziki
mədəniyyət məşğələləri də həyata keçirilir.
Bu isə uşaqların istedad və bacarığının üzə

çıxarılmasında mühüm rol oynayır. 
    Uşaqlarda Vətən sevgisi, doğma torpağa
məhəbbət hissi yaratmaq və onu gücləndir-
mək məqsədilə akademiya tərəfindən tarixi
və milli bayramlar keçirilir. Bu bayramların
keçirilməsinin xüsusiliyi isə tarixi abidələ-
rimizdə qeyd olunmasıdır. Bundan başqa,
akademiya tərəfindən təbiəti və ictimai
həyatı müşahidə məqsədilə müxtəlif mə-
kanlara gəzinti və ekskursiyalar təşkil olunur.
Gəzintilər zamanı uşaqlara abidələrlə bağlı
məlumat verilir. Həmçinin uşaqlar
müxtəlif mövzularda ustad məşğələləri
və sərgilərə qatılırlar. Beləliklə, uşaqlar
marağı olduğu sahəyə rahatlıqla yö-
nələ bilirlər. 
    Ulduz xanım deyir ki, uşaqlar mün-
təzəm olaraq bir çox tədbirlərdə iştirak
edir,  bundan daha çox yararlanırlar.
Rəsm, kitab və əl işlərindən ibarət
sərgilərə qatılırlar. Akademiyanın is-
tedadlı uşaqlarının əl işləri, rəsmləri
də həmin sərgilərdə nümayiş olunur.

Ötən il Türkiyədə keçirilən rəsm festivalında
da akademiyanın balaca rəssamlarının

əl işləri sərgilənib. Bu onlara böyük
stimuldur. Hər il olduğu kimi, 1 iyun –
Uşaqları Beynəlxalq Müdafiə Günü
münasibətilə təşkil olunan tədbir-
lərdə də iştirak edir. Elə yaxın
günlərdə Naxçıvan şəhərindəki
“Gənclik” Mərkəzində Türkiyə
Respublikasının Naxçıvanda-
kı Baş Konsulluğunun, Nax-
çıvan Muxtar Respublikası

Təhsil, Gənclər və İdman na-
zirliklərinin və “Günəş” Uşaq Akade-
miyasının təşkilatçılığı ilə Türkiyənin
23 aprel – Milli Suverenlik və Uşaq
Bayramı Günü münasibətilə tədbir ke-
çirildi. Azərbaycan xalqının Ümummilli
Lideri, uşaqlara xalqımızın gələcəyi
kimi hərtərəfli qayğı göstərməsi ilə də
əbədiyaşarlıq qazanan dahi şəxsiyyət
Heydər Əliyevin anadan olmasının 100 illiyi
ərəfəsində keçirilən tədbirdə akademiyanın
üzvləri böyük canfəşanlıqla iştirak etdi. Bu,
həqiqətən, böyük uğur idi. Belə tədbirlər
uşaqların daim yaddaşında qalır və onların
sosial mühitə daha möhkəm addımlarla irə-
liləməsinə imkan yaradır.
    Akademiyanın üzvləri və onların valideyn-
lərinin akademiya ilə bağlı fikirlərini öyrəndik.
Akademiyanın fəal iştirakçılarından biri, bö-
yüyəndə riyaziyyatçı olmaq istəyən 9 yaşlı
Umud Qənbərli bizə böyük həvəslə gəzinti-
lərindən bəhs etdi: – Ulduz müəllim və aka-
demiyanın kollektivi ilə gəzməyi çox sevirəm.
Çünki gəzərkən çoxlu məlumatlar əldə edirəm.
Ən maraqlı və yaddaqalan səfərlərimiz isə
Gümüşlü göl, Nəbatat bağı, muzeylər, tarixi
abidələrə olan gəzintilərimizdir. Bu yerlər
haqqında Ulduz müəllim bizə maraqlı məlu-
matlar verir. Bu bizim üçün çox önəmlidir.
Çünki hər bir insan öz yaşadığı yerin abidələri,
dahi şəxsiyyətləri, muzeyləri, tarixi haqqında
bilməlidir ki, şəhərimizi başqa regionlardan
gəzməyə gələnlər, turistlər bizdən soruşduqda
məlumatlı olaq. Müəllimim də belə deyir.
Həm də bu bizim dünyagörüşümüz üçün də
çox əhəmiyyətlidir. Biz gəzintilərdə həm də
təlimlər keçirik. Təlimlər çox əyləncəlidir.
Məsələn, rəssamlığa həvəsi olan dostlarım
getdiyimiz yerlərin mənzərələrini çəkirlər,
futbola marağı olanlar futbol oynayırlar, akt-

yorluğa marağı olanlar nağıllardan səhnəciklər
qururlar. Akademiyanın üzvü olduğum üçün
çox şanslıyam.
    Akademiyanın balaca rəssamı, 12 yaşlı
Zəhra deyir ki, bir neçə aydır ki, Ulduz
müəllimi tanıyır: – Çox təəssüflənirəm ki,
onu belə gec tanımışam. Müəllim ilə tanış
olandan tariximizlə bağlı çox məlumat əldə
etmişəm. Elə bu səfərlər məndə tarixə qarşı
böyük maraq yaradıb və həmin fənni daha
həvəslə oxuyuram. Bunu isə Ulduz müəllimə
borcluyam. Çünki o, hər səfərimizdə gəzdi-
yimiz yerlərin tarixi haqqında bizə bir-birindən
dəyərli məlumatlar verir. Məsələn, Əlincə

qalasının neçə illər Əmir Teymur tərəfindən
mühasirədə qalmasının ona “alınmaz qala”
adı qazandırdığını, Gülüstan abidəsinin maraqlı
tarixi, muzeylərimizdə olan qiymətli ekspo-
natlar... Bunların hər biri bizim keçmişimizdir
və bunları öyrənmək bizim borcumuzdur.
Bir dəfə gəzinti zamanı müəllim “Babək”
filminin çəkildiyi ərazilərlə də bizi tanış et-
mişdi. O zaman məndə həmin filmə maraq
yarandı və elə böyük maraqla da onu izlədim.
Film demişkən, müəllim bizi film fonduna

da aparır. Orada milli kinolarımızla bağlı
bizə məlumat verir, həmçinin milli ge-
yimlərimiz, milli rəqslərimiz haqqında öy-
rənirik. Ulduz müəllimlə gəzərək öyrənmək
çox maraqlıdır.

Akademiyanın balaca aktyoru Murad
Qalayev: – Artıq neçə ildir ki, Ulduz müəl-
limin istər real, istərsə də onlayn təlimlərinə
qatılıram. Təlim günlərini səbirsizliklə göz-
ləyirəm. Xüsusilə də gəzinti zamanı keçirilən
təlimləri. Mənim üçün bu günədək ən yad-

daqalan gəzintimiz qatar səyahəti idi. Yolboyu
müəllim sərhədlərimiz, yanından ötüb keçdi-
yimiz kəndlərimiz, dağlar, qayalar haqqında
bizə məlumat verdi. Həmçinin qatarda səh-
nəciklər hazırladıq, rəqs etdik, mahnılar oxu-
duq, şeirlər dedik. Gümüşlü göl, Pəzməri şə-
laləsinə ziyarətlərimiz də çox yaddaqalan idi.
Ulduz müəllim Gümüşlü göl əfsanəsini bizə
danışdı. Hüseyn Cavidin 144 illik yubileyində

Nəbatat bağında ağacəkmə aksiyası keçirdik.
Azərbaycan xalqının Ümummilli Lideri, uşaq-
lara xalqımızın gələcəyi kimi hərtərəfli qayğı
göstərməsi ilə də əbədiyaşarlıq qazanan dahi
şəxsiyyət Heydər Əliyevin anadan olmasının
100 illiyi ərəfəsində Naxçıvan şəhərindəki
“Gənclik” Mərkəzində “Günəş” Uşaq Aka-
demiyasının təşkilatçılığı ilə Türkiyənin 23
aprel – Milli Suverenlik və Uşaq Bayramı
Günü münasibətilə tədbir keçirildi. Tədbirdə
“Günəş” Uşaq Akademiyasının kollektivi ola-
raq rənga rəng çıxışlarımız oldu. Həmin təd-
birdə Atatürk obrazında çıxış edirdim. Bu
mənim üçün qürurverici idi. Həmin həyəcan
və qüruru  heç vaxt unuda bilmərəm. Murad

deyir ki, akademiyaya 5-15 yaş arası uşaqlar
üzv qəbul edilir. Mənim 13 yaşım var, düşü-
nəndə ki, 15 yaşımda kollektivimizdən ayrı-
lacağam, çox məyus oluram. Kollektivin bir
üzvü olduğum üçün çox xoşbəxtəm.
    Muradın valideyni Səriyyə Qənbərova de-
yir: – Müasir dövrümüzdə bütün valideynlərin,
xüsusilə anaların cəmiyyətə daha çox inteq-
rasiya olunduğu, müəyyən ictimai-siyasi möv-
qeyə və karyeraya sahibləndiyi bir zamanda
uşaqların həm əyləncəsi, həm təhsili, həm də
inkişafı üçün akademiya, sözün həqiqi mə-
nasında, əsl sosial institut funksiyasını yerinə
yetirir. Düşünürəm ki, gələcəkdə uşağını
uğurlu övlad kimi görmək istəyən hər bir va-
lideyn onu Ulduz müəllim kimi gözəl peda-

qoqlara əmanət etməlidir. Çünki o, uşaqlara
öz övladı kimi yanaşır, onların hərtərəfli
inkişafı üçün çalışır. Hər dəfə uşaqlara
yeni nəsə öyrətmək üçün daim axtarışdadır.
Mən bir ana kimi öz övladıma arzuladığım,
onun üçün etmək, görmək istədiyim bütün
layihələri akademiya reallaşdırır. Ulduz
xanım məhz cəmiyyət üçün uşaq yetişdirir,
valideyn bəzən eqoist olur, özü üçün ye-
tişdirir övladını, vətən üçün, millət üçün,
cəmiyyət üçün deyil. Amma mən düşü-

nürəm ki, uşaq təkcə ailəni deyil, ilk növ-
bədə, öz Vətənini düşünməlidir, harada olur-
sa-olsun Vətənini təmsil etməlidir. Ulduz
müəllim uşaqlara vətənpərvərlik hissi, vətənə
millətə, dövlətə sevgi hissi aşılayır.
    Tovuz sakini Məlahət xanım deyir: –
Artıq neçə ildir ki, Duzdağ Fizioterapiya
Mərkəzinə müalicə üçün gəlirəm. Bir neçə
il əvvəl burada olarkən təsadüfən, bir xanımın
turistlərə “Naxçıvanqala” haqqında məlumat
verdiyini gördüm və onlara yaxınlaşdım.
Həmin xanım Ulduz Əliyeva idi. Daha sonra
mənə turistləri Əshabi-kəhf ziyarətgahına
aparacağını söylədi və mənə də getməyi
təklif etdi. Məmnuniyyətlə getdim və onunla
tanışlığımız belə başladı… Daha sonra onun
belə bir akademiyaya rəhbərlik etdiyini öy-
rəndim. Balaca nəvəmi də həmin akademi-
yanın üzvü olaraq yazdırdım. İndi nəvəm
müəllimin onlayn təlimlərinə qatılır, hər dəfə
Naxçıvana gəldikdə gəzintilərdə iştirak edir.
İnanın, o qədər səmimi insandır ki, uşaqlar
onu ailəmizin bir üzvü bilir. 
   Emil Qasımovun nənəsi Məlahət Əhmə-
dova akademiyaya üzv olan nəvəsində çox
müsbət vərdişlər formalaşdığını söyləyir: –
Həmyaşıdları ilə mehriban davranır. Sahib
olduqlarını yaşıdları ilə bölüşür və hər şeyə
həssas yanaşır. Akademiyada, ümumiyyətlə,
uşaqlarımızın sosiallaşması, fikirlərini düzgün
şəkildə ifadə etməsini öyrədirlər. Onlar burada
öz komplekslərini aşırlar. Ailəsi, həmyaşıdları,
doğmaları və digər insanlarla ünsiyyət qura

bilirlər. Ən əsası, malik olduqları və sadəcə,
ən yaxın ətraflarına bəlli istedadlarını onlarla,
yüzlərlə insana nümayiş etdirə bilirlər. Məlahət
xanım deyir ki, akademiya uşaqların şəxsiyyət
kimi inkişaf etdirilməsi, uşaqlarda öyrənmə
fəaliyyətinin formalaşdırılması, onların idrak
maraqlarının, təhliletmə, özünüqiymətləndirmə
qabiliyyətlərinin inkişafı, böyüklərə və həm-
yaşıdlara qayğı, hörmət münasibətinin for-
malaşdırılması, müxtəlif sənət növlərinə sev-
ginin tərbiyə edilməsi, bədii zövqün inkişafı,
əmək bacarıqlarının təkmilləşdirilməsi, əmək-
sevərlik hissinin inkişafı üçün böyük səylə
çalışır. Biz bu böyük zəhmət üçün Ulduz xa-
nıma dərin təşəkkürümüzü bildiririk. 

Günəş olaram mən də…

 Əgər bu dünyada həqiqəti görmək istəyirsinizsə, uşaqların gözlərinə baxın. Dünya
boyda məsumluq, təmizlik, saflıq, işıq görəcəksiniz o gözlərdə. Tanrı sanki insanlığı
xilas etmək üçün uşaqları göndərib yer üzünə. Göndərib ki, körpə çöhrəsindən süzülən
paklıq yox etsin dünyanın qaranlıqlarını. Qayğısız, xoşbəxt gülüşləri ilə dünyanın do-
dağında təbəssüm olmağa gələn uşaqlar istər öz doğmaları, istərsə də digər insanlar,
xüsusən böyüklər üçün sevinc mənbəyidir. Uşaq müqəddəsdir, pakdır, təmizdir. Uşaq
sevincdir, xoşbəxtlikdir. Atalarımız, analarımız uşaqlara tarixən gələcək kimi baxıblar.
Bir evin, bir ocağın gələcəyi, bir nəslin gələcəyi və nəhayət, millətin gələcəyi kimi...
Dili dualı Azərbaycan anaları bütün ömürləri boyu bu uşaqların başına pərvanə kimi
dolanıb, onların varlığı eşqinə min bir nağıl, bayatı, layla, oxşama, bilməcə, gülməcə,
tapmaca yaradıblar. Vətən, millət təəssüblü atalarımız övladlarını elə tərbiyə etməyə
çalışıblar ki, birinci növbədə ana Vətən üçün gərəkli olsunlar, dar gündə doğma
torpağın keşiyini çəkib onu yağı düşmənlərdən qorusunlar. Bu öyüd-nəsihətlərin
işığında uşaqlar Babəklərə, Koroğlulara, Mübarizlərə, Poladlara çevriliblər. 

    ...Əlbəttə ki, uşaqların inkişafı və maariflənməsində uşaq mətbuatının da xüsusi rolu
var. Bu sahənin uşaqların dünyagörüşünün artmasında və onların tərbiyəsində rolu da-
nılmazdır. Bunu nəzərə alan Ulduz xanım “Günəş” adlı uşaq jurnalının da müəllifidir.
Yaxın günlərdə jurnalın beşinci buraxılışına hazırlaşan akademiya üçün bu, böyük nai-
liyyətdir.  Jurnalı vərəqləyərkən ilk səhifəsində şəhidlərimiz haqqında məlumatlarla və
onların şəkilləri ilə tanış oluruq. Dahi şəxsiyyətlərimiz, tarixi abidələrimiz haqqında mə-
lumatlar da  jurnalda öz əksini tapıb. Akademiyanın üzvlərinin  şəkilləri ilə yanaşı,
balaca rəssamların çəkdiyi şəkillər, balaca jurnalistlərin hekayələri, balaca şairlərin
şeirləri, onların iştirak etdiyi tədbirlər, gəzintilər zamanı təəssüratları yer alır. Ulduz
Əliyeva hazırda müəllifi olduğu “Uşaq yetişdirmə sənəti” adlı kitabın nəşrinə  hazırlaşır.
Düşünürəm ki, uşaqlara qarşı belə həssas, sevgi dolu, öyrətmə həvəskarı olan xanımın
qələmə aldığı kitab valideynlər üçün çox əhəmiyyətli bir vəsait olacaq. Uğurlarına görə
Ulduz xanımı təbrik edir və ona kollektivi ilə birlikdə hər zaman böyük nailiyyətlərə imza
atmağı arzulayırıq. 

- Gülcamal TAHİROVA

    Diaqnostika Müalicə
Mərkəzinin direktor müavini
Mətanət Səfərova bildirdi
ki, aksiya çərçivəsində hos-
pitalın 5 yüksəkixtisaslı hə-
kim heyəti – uşaq ürək-da-
mar cərrahı Şiraslan Bax-
şəliyev, uşaq kardioloqu
Bəhruz Əliyev, pediatr-neo-
natoloq Kamil Şərifov, uşaq-endokrinoloqu
Cəmalə Məmmədova və pediatr Vəfa İsayeva
muxtar respublikanın kiçik sakinlərinə tibbi
xidmət göstəriblər. Bu cür humanist tədbirlərin
keçirilməsi üçün xəstəxanada hər cür şərait
olduğunu bildirən həkim onu da qeyd etdi ki,
bu cür aksiyaların keçirilməsi həkimlər arasında
fikir mübadiləsinin aparılmasına, təcrübə qa-
zanmağa da kömək edir. 
    Hospitalın uşaq ürək-damar cərrahı Şiraslan
Baxşəliyev diqqətimizə çatdırdı ki,  Azərbay-
canın dahi oğlu Heydər Əliyevin doğulduğu
torpaqda olub buranın kiçikyaşlı sakinlərinə
xidmət etmək qürurvericidir. Həkim onu da
dedi ki, müqəddəs ziyarətgah Əshabi-kəhfdə
və Duzdağ Fizioterapiya Mərkəzində olublar,
Duzdağ başdan-başa bir möcüzə, şəfa mənbə-
yidir. İnsan sanki sehrli bir aləmə düşür mağa-
raya daxil olanda. Naxçıvan mətbəxinin də
dadına baxdıq, qovurma, lavaş çox əla idi. 
    Pediatr Vəfa İsayeva ilə elə körpə fidan-
larımızı müayinə zamanı həmsöhbət oluruq:
– Vətənimizin bir parçası, Ulu Öndərin yurdu
Naxçıvanın kiçik sakinlərinə xidmət etmək
və buranın canayaxın insanlarını tanımaq xoş-
dur. Naxçıvanın xoş havası, gözəl, təmiz şə-
həriniz insanda xoş əhvali-ruhiyyə yaradır.
“Qurani-Kərim”də adıçəkilən Əshabi-kəhf zi-
yarətgahını ziyarət etmək insanın ruhunu sa-
kitləşdirir. Müqəddəs ocağa gələnlərin sayı-

hesabı olmamasına baxmayaraq, təmizlik və
səliqə-sahman var idi. 
    Pediatr-neonatoloq Kamil Şərifov da belə
gözəl bir tədbirin iştirakçısı olduğu üçün çox
sevindiyini dedi: – Naxçıvan illərdir, blokadada
olmasına baxmayaraq, səhiyyə ocaqları çox
yaxşı qurulub, maddi-texniki bazaları zəngindir.
Humanitar tibbi aksiyanın keçirilməsi üçün

bütün imkanlar var. Şə-
hərin görməli yerlərində
olduq, tarix və müasirliyin
vəhdətində, saf havalı
Naxçıvandan xoş təəssü-
ratlarla ayrılırıq. Aksiyanı
keçirməyə yaradılan şə-
raitə görə minnətdarlığı-
mızı bildiririk. 

    Aksiyaya öz nəvələrini müayinə etdirməyə
gələn Naxçıvan şəhər sakini Afət Əsgərova
razılığını bildirib dedi ki, Azərbaycanın ən
yüksək səviyyəli tibbi xidmət göstərən xəs-
təxanalarından biri olan Liv Bona Dea Hos-
pitalın tanınmış həkimlərinin buraya gəlməsi
və ödənişsiz olaraq övladlarımızı müayinə
etməsini ürəkdən alqışlayırıq. Hamı yaxşı
bilir ki, buradan Bakıya getmək, belə bir
yüksək səviyyəli xəstəxanada müayinə olun-
mağa maddi vəsait lazımdır. Hər kəsin də
gücü buna yetmir. Bu həkimləri sağ olsunlar
ki, balalarımıza tibbi xidmət göstərmək üçün
Naxçıvana gəlirlər, həm də ödənişsiz. Tanrı
dövlətimizi var eləsin.
    Allahın ən gözəl hədiyyəsi də, sınağı da
övladdır. Hər bir valideyn övladının qayğısına
qalır, onu qoruyur. Amma bəzən valideynlərin
qayğısı və diqqəti də uşaqları xəstəliklərdən
qoruya bilmir. O zaman Tanrının yer üzündə
özündən sonra şəfa vermək ixtiyarı bəxş etdiyi
həkimlər – ağxalatlı mələklər onlara kömək
əlini uzadır. Bu gün Azərbaycanımızın gələcəyi
olan uşaqlarımızın sağlamlığını tərəddüd et-
mədən öz həkimlərimizə əmanət edə bilirik.
Bundan daha gözəl, daha qürurverici heç nə
ola bilməz. Çünki Ulu Öndərin Azərbaycanın
gələcəyi kimi böyük dəyər verdiyi uşaqlarımız
hər bir qayğı ilə əhatə olunub.

- Ramiyyə ƏKBƏROVA 

Uşaqlara qayğı gələcəyə qayğıdır

    Naxçıvan Muxtar Respublikası Səhiyyə Nazirliyi və Bakı şəhərində yerləşən Liv Bona
Dea Hospitalın birgə təşkilatçılığı ilə Hospitalın mütəxəssis, həkim-pediatrları 1 iyun –
Uşaqları Beynəlxalq Müdafiə Günü münasibətilə Naxçıvan Diaqnostika Müalicə Mərkəzində
ödənişsiz tibbi aksiya keçirib. Kiçikyaşlı övladlarını müayinəyə gətirən sakinlər və bu
humanist aksiyaya qoşulan həkimlərlə həmsöhbət olduq. 

     Bakı şəhərində 2008-2009-cu illər təvəllüdlü
idmançılar arasında atletika üzrə Azərbaycan
birinciliyi keçirilib. Azərbaycan Dövlət Bədən
Tərbiyəsi və İdman
Akademiyasının sta-
dionunda reallaşan
yarışda paytaxtın
müxtəlif idman klub-
ları və cəmiyyətlərinin təmsilçiləri ilə yanaşı,
Gəncə, Sumqayıt, Naxçıvan, Bərdə, Astara,
Quba, İsmayıllı, Xızı və Beyləqandan 150-yə
yaxın oğlan və qız atlet mübarizə aparıb.
    Naxçıvan Atletika Federasiyasının yarışa
qatılan 3 idmançısından yalnız biri – Aysu
Abbasova mükafatçılar sırasına düşə bilib.
Atletimiz 1500 metr məsafədə birinci, 800
metr məsafədə isə üçüncü olub. Nəticədə,
Naxçıvan təmsilçisi bir qızıl və bir bürünc
medal əldə edib.

Naxçıvan Muxtar Respublikası 
Gənclər və İdman Nazirliyinin 

mətbuat xidməti

Aysu Abbasovadan daha bir uğur

    Xarici ölkələrə səyahət zamanı hava limanlarında və ya digər yerlərdə Azərbaycan Res-
publikasına gətirilməsi məqsədilə kənar şəxslərdən götürülən əşyalar onları ölkənin gömrük
sərhədindən keçirənlər tərəfindən qanunvericiliklə müəyyən olunan qaydada bəyan edilməli
və müvafiq gömrük ödənişləri ödənilməlidir.
    Göstərilən tələblərin kənar şəxslərdən əşyaların qəbul edilməsi zamanı nəzərə alınması
tövsiyə olunur.

Azərbaycan Respublikası Dövlət Gömrük 
Komitəsinin Mətbuat və İctimaiyyətlə Əlaqələr İdarəsi

Kənar şəxslərdən götürdüyünüz əşyaları sərhəddən keçirən zaman 
gömrük orqanına bəyan etməyiniz tövsiyə olunur

    Şərur Rayon Uşaq-Gənclər İdman Məktəbinin
məşqçi-müəllimi Rəşad Heydərov Avropanın

ali futbol qurumu
UEFA-ya məxsus
“C” kateqoriyalı
məşqçi adına layiq
görülüb. Fevral
ayında Azərbaycan

Futbol Federasiyaları Assosiasiyası – AFFA tə-
rəfindən keçirilən UEFA “C” kateqoriyalı məşqçi
kurslarına qatılan Rəşad Heydərov imtahan mər-
hələsini uğurla adlayaraq məqsədinə nail olub.
Bunun sayəsində o, UEFA-nın Məşqçilər Kon-
vensiyasına əsasən AFFA və bu konvensiyanı
imzalamış bütün digər assosiasiyaların mənsub
olduğu ərazilərdə, yəni quruma üzv olan Avropa
ölkələrində məşqçilik etmək səlahiyyəti qazanıb. 
    Qeyd edək ki, hazırda uşaq futbolunda məşq-
çilik edən Rəşad Heydərov peşəkar futbolçu
karyerasında qapıçı kimi “İnter” (hazırda Şamaxı
FK), “Neftçala” və “Araz-Naxçıvan” klublarında
çıxış edib. 

Məşqçimizə UEFA lisenziyası verilib

    Yaşıl enerji mənbələrindən aktiv istifadə
ölkəmiz üçün müstəsna dərəcəli prioritet
məsələlərdəndir. Azərbaycan ənənəvi karbo -
hidrogen mənşəli enerji mənbələri ilə zəngin
bir ölkə olsa da, iqtisadiyyatımızın neftdən
olan asılılığının azaldılması və tamamilə
yox edilməsi həmişə müstəqil dövlətimizin
prioritetlərindən biri olub. Hazırda ölkəmiz
öz iqtisadiyyatının şaxələndirilməsi, işğaldan
azad olunmuş Qarabağın yenidən qurulması,
ağıllı yaşayış məntəqələrinin ya-
radılması və yeni infrastruktur la-
yihələrinin işlənilməsi məqsədilə
malik olduğu enerji resurslarından
da fəal istifadə edir. Bu gün davam
edən Rusiya-Ukrayna müharibəsi
səbəbindən yaranmış enerji böhranı
fonunda ölkəmizin sahib olduğu
enerji resurslarının Avropaya etibarlı
nəqli ölkəmizin tərəfdaşlıq imicini
də artırıb. Lakin bununla yanaşı, ölkəmizdə
qeyri-neft sektorunun inkişaf perspektivləri
baxımından alternativ və bərpa olunan enerji
məsələləri digər inkişaf etməkdə olan ölkə-
lərdə də olduğu kimi, aktuallıq kəsb edir. 
    Hazırda dünyada yaşıl enerjiyə keçidin
mühüm səbəbləri vardır. Belə ki, iqtisadiy-
yatın daim enerji ilə təminatı cəmiyyətdə
elmi-texniki tərəqqinin və məhsuldar qüv-
vələrin inkişafının bazası hesab olunur. Pla-
netdə enerji sərfinin sürətlə artması ilə yanaşı,
enerjidaşıyıcılarının həcmi də sürətlə azal-
maqdadır. Mütəxəssislərin hesablamalarına
görə, dünyada neftin 30-40 illik, daş kömürün
80-100 illik, təbii qazın isə 100-120 illik bir
ehtiyatı qalmışdır. Digər bir hesablamaya
görə isə Yer kürəsində bir ildə sərf olunan
neftin əmələ gəlməsi üçün 2 milyon il tələb
olunur. Bununla yanaşı olaraq, ənənəvi enerji
mənbələrinin istifadə olunması ilə ətraf mü-
hitin korlanması, qlobal istiləşmə və bunların
yaratdığı bir sıra iqtisadi və sosial fəsadlar
da cəmiyyətdə daha çox problemlər yaradır.
Bütün bunlar isə, öz növbəsində, tükənən
enerji mənbələri olan neft, qaz, daş kömür
kimi mənbələrə alternativ olan yaşıl enerji
mənbələri üzərində işlərin sürətlənməsi və
bərpa olunan enerji mənbələrindən istifadə
məsələlərini ön plana çəkir. 
     Alternativ və tükənməyən enerji ehtiyat-
larına külək, Günəş, qabarma və çəkilmə,
geotermal, biokütlədən alınan enerji, habelə
hidroenerjidən əldə olunan enerji aid olunur.
Təkcə Günəşin yerə bir ildə verdiyi işıq ener-
jisinin yüzdəbiri bəşəriyyətin bir neçə yüz
ildə istifadə etdiyi enerjinin həcminə bərabərdir.
Bundan başqa, Günəş enerjisi istifadə baxı-
mından ekoloji cəhətdən ən təmizidir. Qu-
raşdırılan bahalı avadanlıqlara rəğmən, onların
az istismar xərcləri, ekoloji cəhətdən təmizliyi,
bərpa olunan və ümumiyyətlə, tükənməyən
olması Günəş enerjisinin istifadənin üstün
cəhətlərindəndir. Məsələn, bir Günəş batareyası
onlarla il ərzində təmirə ehtiyacı olmadan is-
tifadə oluna bilər.
    Hazırda neft və qazla zəngin ölkəmizdə
alternativ və bərpa olunan enerji mənbələ-
rindən istifadəyə keçid üzrə irimiqyaslı la-
yihələrə start verilib. Təkcə düşmən işğalından
azad olunmuş Qarabağ və Şərqi Zəngəzurda
bu sahədə görülən işlər ölkəmiz üçün əsl li-
derlik nümunəsidir. Dövlət başçımız hələ
on illər əvvəl ölkəmizin iqtisadiyyatının

neftdən asılılığının azaldılması üzrə
vəzifələr irəli sürdükdə məhz yeni
əsrin çağırışları istiqamətində öz
prioritetlərini müəyyən etmişdi.
Hazırda Azərbaycanda istifadəyə
verilmiş bərpa olunan enerji mən-
bələri üzrə güc stansiyaları ölkəmizi
bu sahədə də etibarlı əməkdaş pro-
filinə qovuşdurur. 

Son günlər ölkəmizdə yaşıl enerji,
yəni alternativ enerji mənbələrindən istifadə
üzrə keçirilən mötəbər beynəlxalq tədbirlərdə
Naxçıvan Muxtar Respublikası ərazisində də
bu sahədə böyük perspektivlərin olduğu dilə
gətirilir, bu istiqamətdə ekspertlərin şərhləri
dinlənilir. Bu fikirlər konkret olaraq regionu-
muzun təbii-iqlim xüsusiyyətləri, relyef şəraiti,
günəş, külək və biokütlə ehtiyatları əsasında
səsləndirilir. Həmçinin Naxçıvanın mühüm
tranzit mövqeyi burada qonşu ölkələrlə də

enerji mübadiləsini də artırır ki, bu, öz növ-
bəsində, yaşıl enerjinin dəyərini daha da artırır.
Belə ki, rəsmi məlumatlara əsasən ötən il
Naxçıvanda istehsal olunmuş 468 316 894
kilovat-saat elektrik enerjisinin 33,7 faizi
məhz bərpa olunan enerji mənbələri hesabına
olmuşdur ki, bu da bir zamanlar blokada uc-
batından enerji qıtlığı çəkən muxtar respublika
üçün olduqca diqqətçəkici bir göstəricidir.
Gələcəkdə Naxçıvanın enerji ehtiyacının məhz
bu elektrik stansiyaları hesabına ödənilməsi
ilə, ümumilikdə, muxtar respublikada enerji
təminatının əsas hissəsinin yaşıl enerji mənbəli
olacağını proqnoz etməyə imkan yaradır.
    Ekoloji təmiz yaşıl enerji mənbələrindən
istifadə olunması muxtar respublikamızın
təbii sərvətlərinin iqtisadi dövriyyəyə cəlb
olunmasının ən yaxşı yollarından biridir.
Bu tədbirlər Naxçıvan Muxtar Respublika-
sında enerji təhlükəsizliyi istiqamətində
dövlətimizin həyata keçirdiyi işlərə dəstək
olmaqla bərabər, eyni zamanda yeni minil-
liyin çağırışları olan davamlı inkişaf prin-
siplərinə də cavab verir. Yeni texnologiyaların
tətbiqi, istehsalda, nəqliyyatda və məişətdə
daha az enerji və maddi resurs istifadəsinə
əsaslanan, təkcə indiki nəsillərin deyil, gə-
ləcək nəsillərin də normal yaşayışı üçün
düzgün qərarların verilməsini özündə ehtiva
edən bu strategiya məhz davamlı inkişafın
özəyini təşkil edir. Qeyd edək ki, bu, eyni
zamanda prestij məsələsi də olub, dövlətlərin,
onların hökumətlərinin, regional idarəedi-
cilərin, bələdiyyələrin, özəl sektorun və
sadə vətəndaşların birgə səyləri ilə mümkün
olan bir əməkdaşlıq formuludur. Bu gün
hər bir mədəni insan öz istehlakı, davranışı
ilə ətraf mühitə daha az zərər vurmaq, daha
az tullantıya səbəb olmaq üçün yollar axtarır,
mümkün olduğu qədər yaşıl enerjidən isti-
fadəyə, ictimai nəqliyyata, elektrikli avto-
mobillərə, skuterlərə, velosipedlərə üstünlük
verməyə, şəhər içində yöndəmsiz və yersiz
görünən iri mühərrik  həcmli avtomobillər
sürməkdən qaçmağa çalışır. Bütün bunlar
yeni dövrümüzün reallığı olmaqla həm iq-
tisadiyyatın inkişafında yeni texnologiyaların
tətbiqinin, həm də təkcə özünü deyil, baş-
qalarını da düşünən cəmiyyət üzvlərinin
mədəni həyatındakı imperativlərin yaratdığı
obyektiv bir mənzərədir. 

- Əli CABBAROV
Naxçıvan Dövlət Universitetinin dosenti

Yaşıl enerjidən istifadə dövrün tələbi, 
iqtisadi və mədəni inkişafın göstəricisidir

     Müasir dünyada enerjiyə olan tələbatın artması və ənənəvi enerji ehtiyatlarının getdikcə
tükənməsi ilə yaranan iqtisadi və geosiyasi münasibətlər gündəmdəki yerini qorumaqdadır.
Bu, hər şeydən əvvəl, enerjidaşıyıcılarının qiymətinin yüksəlməsi ilə bərabər insanların
elektrik enerjisinə olan tələbatlarının artması ilə müşahidə olunmaqdadır. Qeyd edək ki, bu
tendensiya istər ölkəmiz, istər yaxın region və dünyanın digər ölkələri üçün yaşıl, yəni
alternativ və bərpa olunan enerji mənbələri istiqamətində işlərin sürətlənməsinə səbəb
olmuşdur. Eyni zamanda bu məsələ təkcə hazırda istifadə olunan ənənəvi enerji mənbələrindən
asılılığının azaldılması məqsədilə deyil, eyni zamanda ekoloji tarazlığın, insan sağlamlığının
qorunması, davamlı inkişaf və sosial məsuliyyət məqsədləri ilə izah olunur.


